
1. INFORMACIONE TË PËRGJITHSHME  

1.1. Të dhënat për aplikuesin 

Investitori:             Suphi Metëhiu B.I. NTP “Ecotech” – Vushtrri 

Pronar i Kompanisë: Suphi Metëhiu 

Adresa:             Bedri Pejani Nr. 22, Vushtrri 

Lokacioni:             Gllovatin, Komuna Vushtrrisë 

Tel:                         +383 44 245 835 

1.2. Të dhënat kryesore për projektin, titulli i plotë, vendndodhja dhe adresa 

Investitori i projektit është Suphi Metëhiu B.I., me emër tregtar N.P.T. “ECOTECH”, kompani 

e regjistruar si biznes individual në Komunën e Vushtrrisë. Kompania është aktive që nga viti 

2011 dhe ushtron veprimtari në fushën e prodhimit të ngjyrave, llaqeve dhe shtresave të 

ngjashme, duke përfshirë produkte dekorative dhe industriale për përdorim në ndërtim, metal 

dhe dru. Sipas të dhënave publike, kompania operon në Vushtrri, me adresë të regjistruar në 

Rr. Bedri Pejani nr. 22, ndërsa përfaqësues i biznesit është z. Suphi Metëhiu. Në treg, kompania 

njihet me emrin “ECOTECH” dhe paraqitet si fabrikë vendore e ngjyrave në Kosovë, me fokus 

në prodhimin e ngjyrave dhe llaqeve për përdorime të brendshme, të jashtme dhe industriale. 

Tani investitori Suphi Metëhiu ka planifikuar ndërtimin e fabrikës se re me lokacion në fshatin 

Gllovatin te Komunës së Vushtrrisë. 

1.3. Të dhëna për hartuesit që kanë marrë pjesë në hartimin e Raportit të VNM-

së 

Bsc. Hidro. Blerina Bajraktari 

Blerinabajraktari1@gmail.com 

Blerinabajraktari3@gmail.com 

+383 49 588 634     

2. PËRSHKRIMI I PROJEKTIT TË PROPOZUAR 

2.1.Kategoria e projektit të propozuar  

Projekti i propozuar për ndërtimin dhe operimin e Fabrikës për prodhimin e ngjyrave me bazë 

uji dhe produkte solvente i zhvilluar nga kompania “Ecotech” NTP, i kategorisë së projekteve 

që kërkojnë vlerësim të plotë të ndikimit në mjedis, sipas Ligjit Nr. 08/L-181 për Vlerësimin e 

Ndikimit në Mjedis dhe akteve nënligjore përkatëse. Bazuar në natyrën, madhësinë dhe 

kapacitetin e projektit, si dhe në shtrirjen hapësinore të tij në zonën kadastrale Gllavotin, 

Komuna Vushtrri projekti klasifikohet si projekt industrial. Ndikimet e mundshme mjedisore 

të projektit janë kryesisht të përkohshme dhe të lidhura me punimet ndërtimore, përgatitjen e 

terrenit dhe vendosjen e pajisjeve teknologjike. Gjatë fazës së operimit, ndikimet mjedisore 

janë të kufizuara dhe të kontrollueshme, duke qenë se procesi i prodhimit të ngjyrave me bazë 

ujore dhe produkte solvente nuk gjeneron emetime të drejtpërdrejta ndotëse dhe ujërat të cilat 

përdoren kryesisht për pastrimin e enëve nuk shkarkohen në recepient por ato rikthehen në 

proces. 

Gjithashtu vlenë të theksohet se edhe pse ujërat e përdorura në proces do të rikthehen, 

investitori ka paraparë ndërtimin e impiantit për pastrimin e ujërave të ndotura ku në pusetën e 

fundit përmbledhës në rast nevoje do të bëhen matjet e cilësisë së ujit dhe pastrimi para 

shkarkimit eventual. 

2.2. Përshkrimi i punëve përgatitorë për zbatimin e projektit 

Punët përgatitore për zbatimin dhe funksionimin e projektit përfshijnë një sërë aktivitetesh 

paraprake që synojnë krijimin e kushteve teknike dhe organizative për realizimin e punimeve 

ndërtimore dhe instalimin e pajisjeve. Këto punë do të zhvillohen në përputhje me 

dokumentacionin teknik të projektit dhe kërkesat ligjore në fuqi.  

Në fazën fillestare do të realizohet organizimi i kantierit të ndërtimit, përfshirë përcaktimin e 

zonave për vendosjen e pajisjeve ndihmëse, materialeve ndërtimore, pajisjeve të sistemit të 

ruajtjes së energjisë, hapësirave për personelin dhe infrastrukturës së përkohshme. Do të 

sigurohen rrugë të përkohshme qasjeje brenda parcelave për lëvizjen e automjeteve dhe 

makinerive, duke shfrytëzuar maksimalisht rrjetin ekzistues rrugor. Punët përgatitore përfshijnë 

gjithashtu pastrimin e terrenit nga vegjetacioni i ulët, mbetjet sipërfaqësore dhe elementet e 

panevojshme për realizimin e projektit. Këto aktivitete do të kryhen në mënyrë të kontrolluar, 

pa dëmtuar zonat përreth dhe pa ndërhyrje në sipërfaqe të panevojshme. Materiali i larguar do 

të menaxhohet sipas rregullave përkatëse për mbeturina jo të rrezikshme. Do të realizohen 

punimet për nivelimin dhe përgatitjen e terrenit, përfshirë gërmime të lehta, mbushje dhe 

stabilizim të tokës, sipas kërkesave teknike. 

Të gjitha punët përgatitore do të realizohen duke respektuar masat për mbrojtjen e mjedisit, 

sigurinë në punë dhe minimizimin e ndikimeve të përkohshme në ajër, tokë dhe biodiversitet. 

Pas përfundimit të kësaj faze, terreni do të jetë i gatshëm për fillimin e punimeve ndërtimore. 

2.3. Përshkrimin e karakteristikave kryesore te funksionimit te projektit 

Fabrika për prodhimin e ngjyrave përdor një kombinim të kontrolluar lëndësh të para, ku 

përfshihen pigmentet për dhënien e ngjyrës dhe mbulueshmërisë, rrëshirat si agjentë lidhës për 

ngjitje dhe qëndrueshmëri, uji ose tretësit si medium shpërndarës për rregullimin e viskozitetit, 

aditivët për përmirësimin e vetive funksionale (si tharja dhe rezistenca), si dhe mbushësit për 

optimizimin e kostos dhe karakteristikave fizike. Këto komponentë përzgjidhen dhe dozohen 

sipas formulimeve teknologjike për të siguruar cilësi dhe performancë të qëndrueshme të 

produktit përfundimtar. Gjatë prodhimit kryhet kontroll i vazhdueshëm i cilësisë për parametrat 

si ngjyra, viskoziteti, koha e tharjes dhe rezistenca. Produktet e gatshme paketohen dhe 

magazinohen në kushte të përshtatshme, ndërsa përdoren teknologji dhe sisteme të 

automatizuara për efikasitet më të lartë. Në të njëjtën kohë zbatohen masa sigurie dhe 

mbrojtjeje të mjedisit, dhe puna organizohet në departamente si prodhimi, laboratori, logjistika 

dhe administrata.  

2.4. Përshkrimi detal i procesit tË planifikimit tË prodhimit, duke filluar nga 

hyrja e lëndëve tË para deri te produkti përfundimtar 

Planifikimi i procesit të prodhimit në fabrikën “Ecotech” në Vushtrri bazohet në ndërtimin e 

një sistemi industrial bashkëkohor dhe miqësor ndaj mjedisit për prodhimin e ngjyrave me bazë 

ujore, llaqeve, glet masave, ngjitësve dhe materialeve për fasada. 

Qëllimi i planifikimit është optimizimi i procesit të prodhimit në aspektin e: 

• shfrytëzimit efikas të lëndëve të para, 

• sigurimit të cilësisë së lartë të produkteve, 

• uljes së kostove të prodhimit, 

• mbrojtjes së mjedisit dhe sigurisë në punë. 

Asortimenti i prodhimit 

Fabrika “Ecotech” do të prodhojë ngjyra disperzive (për përdorim të brendshëm dhe fasada), 

Procesi teknologjik i prodhimit 

Prodhimi i ngjyrave me bazë uji 

Prodhimi i ngjyrave me bazë uji është një proces kompleks, shumëfazor industrial, i cili 

bazohet në parimet e kimisë së disperzioneve, reologjisë dhe teknologjisë së materialeve 

polimerike. Qëllimi i procesit është përftimi i një produkti stabil, homogjen dhe teknikisht të 

standardizuar, në të cilin pigmentet dhe mbushësit shpërndahen në mënyrë të njëtrajtshme në 

fazën ujore me ndihmën e lidhësve polimerikë dhe aditivëve funksionalë. 

Ky lloj produkti përfshin ngjyra për mure të brendshme dhe të jashtme, sisteme fasadash, baza 

për ngjyrosje, shtresa hidroizoluese dhe lazura speciale. Procesi zhvillohet në kushte të 

kontrolluara rreptësishtë dhe përbëhet nga disa operacione teknologjike që sigurojnë cilësi të 

përsëritshme dhe stabilitet të produktit.  

Prodhimi kalon nëpër disa faza si në vijim: 

o Përgatitja e lëndëve të para dhe operacionet paraprake 

Kjo fazë përbën bazën e gjithë procesit dhe ka ndikim vendimtar në stabilitetin e produktit 

final. 

o Sistemi i lëndëve të para 

Në prodhim përdoren grupet e mëposhtme të lëndëve të para: 

- Uji – mediumi bazë i disperzionit 

- Pigmentet – TiO₂ (dioksid titani), pigmente organike 

- Mbushësit – CaCO₃, talk, kaolin, barit (BaSO₄) 

- Lidhësit polimerikë – disperzione akrilike, stiren-akrilike dhe vinilike 

- Aditivët – dispergues, trashësues (HEC, CMC, HASE, HEUR), biocide, agjentë 

kundër shkumëzimit, modifikues reologjikë, rregullues të pH-së 

o Përgatitja e ujit 

Uji trajtohet paraprakisht për: 

- zbutje (heqja e joneve Ca²⁺ dhe Mg²⁺) 

- trajtim me natrium-heksametafosfat 

- stabilizim mikrobiologjik me biocide 

o Formimi i pastës bazë (faza e para-disperzionit) 

Kjo fazë realizohet në mikserë planetarë ose disperzues me shpejtësi të kontrolluar 300–

600 rrot/min. 

o Procesi: 

- Futja e ujit të përgatitur në reaktor 

- Shtimi i trashësuesve me bazë celuloze: 

HEC (hidroksietil celulozë) 

CMC (karboksimetil celulozë) 

EHEC (etil-hidroksietil celulozë) 

Shtimi i disperguesve dhe aditivëve kundër shkumës 

Rregullimi i pH-së (zakonisht me NaOH ose acide korrigjuese) 

o Qëllimi: 

- formimi i një paste viskoze dhe stabile 

- përgatitja e sistemit për pranimin e pigmenteve 

- krijimi i strukturës fillestare uniforme 

o Kontrolli: 

- viskoziteti (stabilizim 3–12 orë) 

- pH 

- homogjeniteti i përzierjes 

• Dispergimi i pigmenteve dhe mbushësve (disperzion i imët) 

Kjo është faza më kritike për cilësinë optike të ngjyrës. 

o Shtimi i materialeve: 

- TiO₂ – mbulim i lartë 

- CaCO₃ – mbushës ekonomik 

- talk dhe kaolin – veti reologjike dhe mekanik 

- BaSO₄ – rritje e dendësisë dhe fortësisë së filmit 

o Parametrat teknologjikë: 

- përzierje fillestare: 600–800 rrot/min (30–60 min) 

- dispergim intensiv: 1000–1200 rrot/min (15–20 min) 

- përdorim opsional i teknologjisë bead mill 

o Qëllimi: 

- thyerja e aglomerateve të pigmenteve 

- zvogëlimi i grimcave në nivel mikron/nano 

- formimi i një disperzioni të qëndrueshëm pigmentor 

• Faza e formulimit – formësimi final 

Në këtë fazë përcaktohen vetitë përfundimtare të produktit. 

o Procesi: 

- ulja e shpejtësisë në 400–600 rrot/min 

- shtimi i: 

➢ lidhësve polimerikë (disperzione akrilike/emulsione) 

➢ modifikuesve reologjikë 

➢ trashësuesve (HASE, HEUR) 

➢ stabilizuesve dhe rregulluesve të pH-së 

o Qëllimi: 

- formimi i filmit pas tharjes 

- përcaktimi i vetive mekanike dhe kimike 

- optimizimi i viskozitetit dhe rrjedhjes 

• Homogjenizimi dhe stabilizimi i sistemit 

Pas formulimit kryhet homogjenizimi final: 

- eliminimi i mikro-jo-homogjeniteteve 

- stabilizimi i disperzionit 

- korrigjimi i parametrave përfundimtarë 

o Parametrat e kontrollit: 

- pH 

- viskoziteti 

- dendësia 

- stabiliteti gjatë ruajtjes 

• Kontrolli laboratorik i cilësisë 

Çdo seri i nënshtrohet testeve të detajuara: 

o Testet fiziko-kimike: 

- pH 

- viskoziteti (metoda Brookfield) 

- tharja (sipërfaqësore dhe e thellë) 

- mikronazhi (testi Hegman) 

- stabiliteti ndaj sedimentimit 

- dendësia 

o Testet aplikative: 

- mbulueshmëria 

- adhezioni në substrat 

- rezistenca ndaj larjes 

- rezistenca atmosferike 

Vetëm pasi të konstatohet se parametrat e lartëpërmendura janë në rregull për produktin e 

caktuar jepet lejimi nga personi i autorizuar nga kontrolli i kualitetit dhe produkti i gatshëm 

dërgohet në paketim. 

• Paketimi industrial dhe etiketimi 

o Ambalazhi: 

- kova plastike 

- IBC kontejnerë 

- ambalazhe transporti industriale 

o Të dhënat e detyrueshme: 

- emri dhe tipi i produktit 

- karakteristikat teknike 

- udhëzimi për përdorim 

- kushtet e ruajtjes 

- data e prodhimit dhe skadimit 

- simbolet e sigurisë (GHS standard) 

• Pastrimi dhe menaxhimi i pajisjeve të procesit 

Pas përfundimit të ciklit kryhet pastrimi CIP (Cleaning In Place). 

o Karakteristikat: 

- kapaciteti i przimsve – mikserave -700-1000-2000-3000-5000l 

- pastrim me presion 

- konsum uji: 3–8 kg për cikël 

o Menaxhimi i mbetjeve: 

- riciklim i ujit të procesit 

- filtrimi i mbetjeve të ngurta (0,04–0,07%) 

- mikronizim dhe ripërdorim i mundshëm i materialeve 

Procesi teknologjik i prodhimit të ngjyrave me bazë uji përfaqëson një sistem industrial të 

avancuar dhe të kontrolluar, i cili integron formulimin kimik, dispergimin mekanik dhe 

optimizimin reologjik. Përdorimi i fazës ujore redukton ndjeshëm emetimet e komponimeve 

organike të paqëndrueshme (VOC), duke e bërë procesin ekologjikisht të qëndrueshëm, efikas 

dhe në përputhje me standardet moderne evropiane. 

Figura 1. Procesi teknologjik 

Prodhimi i ngjyrave me sistem solvent  

Prodhimi i ngjyrave me sistem solvent  përfaqëson një proces kompleks industrial të bazuar në 

teknologjinë e disperzioneve jo-ujore, ku pigmentet dhe mbushësit shpërndahen në një fazë të 

vazhdueshme organike (solventike). Ky sistem përdor rrëshira sintetike të tretura ose të 

shpërndara në solventë organikë, të cilët pas aplikimit avullojnë, duke formuar një shtresë të 

ngurtë, kompakte dhe me veti të larta mekanike dhe kimike. 

Ky lloj sistemi përdoret gjerësisht në industrinë e ndërtimit, automobilistikës, metalurgjisë dhe 

mbrojtjes së sipërfaqeve, ku kërkohet rezistencë e lartë ndaj ujit, kimikateve dhe faktorëve 

atmosferikë. 

• Pranimi dhe përgatitja e lëndëve të para 

Faza e parë përfshin kontrollin, verifikimin dhe përgatitjen e materialeve hyrëse, të cilat duhet 

të plotësojnë specifikimet teknike dhe standardet e sigurisë. 

o Komponentët kryesorë: 

- Pigmente: dioksid titani (TiO₂), pigmente organike dhe inorganike  

- Mbushës: karbonat kalciumi (CaCO₃), talk, barit (BaSO₄)  

- Lidhës (binders): rrëshira alkidike, akrilike, epokside, poliuretane  

- Solventë: white spirit, ksilen, toluen, estere dhe ketone  

- Aditivë funksionalë: dispergues, antisedimentues, antishkumë, tharës (siccatives), 

stabilizues reologjikë  

Të gjitha lëndët i nënshtrohen kontrollit të cilësisë (IQC – Incoming Quality Control). 

• Përgatitja e bazës rrëshinore (binder solution) 

Në këtë fazë, rrëshirat sintetike treten pjesërisht ose plotësisht në solvent për të krijuar fazën 

lidhëse të sistemit. 

o Procesi: 

- dozimi i rrëshirës në reaktor  

- shtimi gradual i solventit  

- përzierje me mikserë industrialë me kontroll të shpejtësisë  

- stabilizimi i viskozitetit dhe transparencës së solucionit  

o Qëllimi: 

- krijimi i një mediumi homogjen organik  

- përgatitja e sistemit për dispergimin e pigmenteve  

- sigurimi i kompatibilitetit me aditivët dhe pigmentet  

• Dispergimi i pigmenteve (Grinding / Milling stage) 

Kjo është faza më kritike për cilësinë optike dhe mbuluese të produktit. 

o Teknologjia e përdorur: 

- mikserë me shpejtësi të lartë (high-speed dispersers)  

- mullinj bead mill ose sand mill për bluarje intensive  

o Procesi: 

- pigmentet dhe mbushësit shtohen gradualisht në sistemin rrëshinë–solvent  

- aplikohet energji mekanike për thyerjen e aglomerateve  

- arrihet shpërndarje uniforme e grimcave  

o Rezultati: 

- rritje e fuqisë mbuluese  

- intensitet i lartë i ngjyrës  

- stabilitet i pezullimit pigmentor  

• Formulimi final  

Pas dispergimit, masa transferohet në fazën e formulimit përfundimtar. 

o Shtesat kryesore: 

- pjesa e mbetur e rrëshirës  

- solventë për rregullim të viskozitetit  

- aditivë funksionalë:  

o tharës (kobalt, mangan, kalcium)  

o agjentë rrjedhshmërie  

o stabilizues UV (nëse kërkohet)  

o modifikues reologjikë  

o Qëllimi: 

- definimi i vetive aplikative  

- kontrolli i rrjedhshmërisë dhe tharjes  

- stabilizimi i formulës finale  

• Homogjenizimi dhe stabilizimi i sistemit 

Në këtë fazë sigurohet uniformiteti i plotë i produktit. 

o Procesi: 

- përzierje e kontrolluar deri në homogjenizim të plotë  

- eliminim i variacioneve të densitetit dhe viskozitetit  

- stabilizim i shpërndarjes së pigmenteve në fazën solventike  

o Parametrat kritikë: 

- viskoziteti  

- densiteti  

- stabiliteti gjatë ruajtjes  

- sedimentimi  

• Kontrolli i cilësisë  

Çdo seri i nënshtrohet testeve laboratorike të standardizuara: 

o Testet fiziko-kimike: 

- viskoziteti           

- përmbajtja e ngurtë  

-  koha e tharjes  

-  shkëlqimi  

-  stabiliteti gjatë ruajtjes  

o Testet aplikative: 

- fuqia mbuluese  

- ngjitja në substrat (adhesion test)  

- rezistenca ndaj ujit dhe kimikateve  

- rezistenca mekanike dhe abrazive  

Vetëm pas aprovimit, produkti kalon në paketim. 

• Paketimi dhe etiketimi industrial 

o Ambalazhi: 

- kova metalike  

- enë plastike rezistente ndaj solventëve  

- kontejnerë industrialë (IBC për sasi të mëdha)  

• Etiketimi sipas GHS: 

o përbërja kimike  

o paralajmërimet për rrezik  

o udhëzimet e përdorimit  

o kushtet e ruajtjes 

o  data e prodhimit dhe skadimit  

• Ruajtja dhe shpërndarja 

o Kushtet e ruajtjes: 

- depo të ventiluar mire 

-  temperatura e kontrolluar 

-  larg burimeve të nxehtësisë dhe zjarrit  

o Transporti: 

- sipas standardeve ADR për materiale të rrezikshme  

- masa sigurie për solventë të ndezshëm  

• Karakteristikat e sistemit solvent 

o tharje e shpejtë dhe formim i filmit të fortë  

o rezistencë e lartë ndaj ujit dhe kimikateve 

o  ngjitje shumë e mirë në metale dhe sipërfaqe industriale  

o fleksibilitet dhe qëndrueshmëri mekanike e lartë  

o disavantazh: emetime të larta VOC dhe ndikim mjedisor  

Procesi teknologjik i prodhimit të ngjyrave me sistem solvent është një sistem industrial i 

avancuar që kombinon proceset e tretjes, dispergimit mekanik dhe formulimit kimik për të 

prodhuar veshje mbrojtëse me performancë të lartë. Edhe pse ofron cilësi të shkëlqyer teknike, 

ky sistem kërkon menaxhim të rreptë të sigurisë industriale dhe kontroll të emetimeve për 

shkak të natyrës së ndezshme dhe ndikimit mjedisor të solventëve organikë. 

Vlen të theksohet se uji i përdorur në procesin teknologjik nuk do të shkarkohet ne recipient 

por do të kthehet për ripërdorim në procesin teknologjik, e që nënkupton se sistemi i përdorimit 

të ujit do të jetë i mbyllur. Megjithatë Kompania ka planifikuar të ndërtoj edhe sistemin e 

trajtimit të ujërave të cilat do të shkarkohen në rrjetin e kanalizimit për shkaqe sigurie. 

2.5. Paraqitja e llojit dhe sasisë së burimeve te nevojshme  

Burimet e nevojshme për funksionimin e një fabrike të prodhimit të ngjyrave përfshijnë një 

kombinim të integruar të elementeve materiale, njerëzore, teknike dhe financiare, të 

dimensionuara sipas kapacitetit prodhues dhe teknologjisë së aplikuar. Në aspektin material, 

kërkohen lëndë të para si pigmente, rrëshira lidhëse, tretës (4 rezervuar), ujë (2 rezervuar, dhe 

një impiant për përgatitjen e ujit industrial) dhe aditivë, të cilat sigurohen në përputhje me 

formulimet teknologjike dhe planin e prodhimit. Nga pikëpamja e burimeve njerëzore, 

nevojitet staf i kualifikuar që përfshin inxhinierë kimikë, operatorë prodhimi, specialistë të 

kontrollit të cilësisë, teknikë mirëmbajtjeje dhe personel administrativ e logjistik, të cilët 

garantojnë funksionim efikas dhe kontroll të proceseve. 

Në aspektin teknik, fabrika pajiset me makineri dhe sisteme të specializuara si dispersues, 

mullinj për bluarje, rezervuarë përzierjes dhe tretësve,  sisteme dozimi dhe linja paketimi, të 

cilat mundësojnë realizimin e proceseve prodhuese me saktësi dhe qëndrueshmëri. Këto 

mbështeten me infrastrukturë fizike adekuate, që përfshin hapësira për prodhim, magazinim 

dhe laboratorë, të organizuara sipas fluksit teknologjik. Gjithashtu, funksionimi kërkon 

furnizim të vazhdueshëm me energji elektrike, ujë industrial, ajër të kompresuar dhe sisteme 

ventilimi për të siguruar kushte të sigurta dhe efikase pune. Kompania do te këtë trafo elektrike, 

rezervuar te ujit 2 cope,  

Nga ana financiare, kërkohet një investim fillestar për ndërtimin dhe pajisjen e fabrikës, si dhe 

mbulim i kostove operative që lidhen me lëndët e para, pagat, energjinë dhe mirëmbajtjen. Në 

të njëjtën kohë, përdorimi i sistemeve moderne të menaxhimit dhe automatizimit, si ERP dhe 

SCADA, është thelbësor për planifikimin, monitorimin dhe optimizimin e proceseve 

prodhuese.  

Në tërësi, suksesi i funksionimit të fabrikës varet nga balancimi dhe menaxhimi efikas i të 

gjitha këtyre burimeve. 

2.6. Vlerësimi i gjenerimit të llojit dhe sasisë së mbeturinave, emetimeve gjatë 

procesit teknologjik 

Vlerësimi i gjenerimit të mbeturinave dhe emetimeve në fabrikën për prodhimin e ngjyrave 

është një proces teknik dhe mjedisor që bazohet në analizën e plotë të rrjedhës së materialeve 

gjatë gjithë ciklit prodhues, nga pranimi i lëndëve të para deri te paketimi i produktit final. Ky 

vlerësim identifikon dhe kuantifikon burimet kryesore të ndikimeve mjedisore, duke përfshirë 

mbeturinat e ngurta (si mbetjet e pigmentit, materialet e paketimit dhe filtrat e përdorur), ujërat 

e ndotura industriale të krijuara gjatë pastrimit të pajisjeve dhe linjave të prodhimit, si dhe 

emetimet në ajër, kryesisht komponimet organike të paqëndrueshme (VOC) dhe pluhurat e 

pigmentit të cilat lirohen gjatë proceseve të përzierjes dhe dispergimit. 

Sasia e këtyre mbetjeve dhe emetimeve varet drejtpërdrejt nga lloji i teknologjisë së përdorur, 

formulimi i produkteve (me bazë uji ose solventi), shkalla e automatizimit dhe efikasiteti i 

proceseve teknologjike. Në përgjithësi, përdorimi i teknologjive të avansuara me sisteme të 

mbyllura prodhimi gjenerojnë më pak mbeturina dhe emetime. 

Kompania do të ketë në fokus menaxhimin sa më efikas të këtyre ndikimeve përmes 

monitorimit të vazhdueshëm, aplikimit të teknologjive të filtrimit dhe trajtimit të emetimeve, 

trajtimin e ujërave të ndotura përpara shkarkimit. Ky proces është thelbësor për përmbushjen e 

standardeve mjedisore, reduktimin e ndikimit në ekosistem dhe rritjen e qëndrueshmërisë së 

aktivitetit industrial. 

2.7. Prezantimi i teknologjisë së trajtimit, përpunimit, riciklimit dhe asgjësimit të 

të gjitha llojeve të mbeturinave 

Gjatë ndërtimit dhe operimit të fabrikës për prodhimin e ngjyrave, nuk do te behet trjatimi, 

përpunimi, reciklimi dhe asgjësim i mbeturinave. Të gjitha mbeturinat do të grumbullohen në 

kontejner të posaqëm sipas llojit të mbeturinës, dhe pastaj do të dërgohen në deponi të caktuara. 

2.8. Program për ndërtimin, kohëzgjatjen e ndërtimit, kohëzgjatjen e planifikuar 

të funksionimit të projektit, kohën e mundshme të përfundimit të funksionimit të 

projektit dhe sipas rastit edhe fazën e planifikuar të rehabilitimit të sipërfaqes 

pas mbarimit të funksionimit të projektit 

Impianti është planifikuar të ndërtohet në parcelat me numër 00107-0, 00108-0, 00109-0 dhe 

00110-0 ku edhe është planifikuar instalimi i linjave për prodhimin e ngjyrave në zonën që e 

posedon në shfrytëzim. 

 

Kohëzgjatja e funksionimit të projektit varet nga nevojat e investitorit, kërkesa e tregut, 

disponueshmëria e lëndës së parë dhe kushtet ekonomike e teknike të operimit. Projekti 

parashihet të funksionojë për aq kohë sa ekziston nevoja ekonomike dhe plotësohen kushtet 

ligjore, teknike dhe mjedisore për ushtrimin e veprimtarisë. 

Në rast të ndërprerjes së funksionimit, do të zbatohet faza e mbylljes dhe rehabilitimit, e cila 

do të përfshijë largimin e pajisjeve, pastrimin e parcelës, menaxhimin e çdo mbetjeje të mbetur, 

stabilizimin e sipërfaqeve të përdorura dhe rikthimin e zonës në gjendje të pranueshme 

mjedisore, në përputhje me kushtet që do të përcaktohen nga institucionet kompetente. 

Programi i ndërtimit, operimit dhe rehabilitimit të projektit është planifikuar në mënyrë të tillë 

që të sigurojë zhvillim të qëndrueshëm, ndikime minimale në mjedis dhe shfrytëzim racional 

të sipërfaqes gjatë gjithë ciklit jetësor të projektit. 

2.9. Të dhëna për infrastrukturën e nevojshme 

Për funksionimin e projektit nevojitet infrastrukturë teknike dhe logjistike e përshtatshme. Kjo 

përfshin qasjen rrugore për hyrje dalje të automjeteve, hapësirat e brendshme për lëvizjen e 

makinerive dhe kamionëve, furnizimin me energji elektrike për pajisjet e impiantit, furnizimin 

me ujë për nevoja operative dhe sanitare, si dhe sistemet e sigurisë dhe mbrojtjes në punë. 

Qasja në lokacion realizohet përmes rrugës ekzistuese lokale, Rruga Vushtrri – Priluzhë, 

Komuna e Vushtrrisë. Për këtë projekt nuk evidentohet nevoja për hapje të rrugëve të reja të 

qasjes, pasi lokacioni tashmë është i arritshëm dhe i lidhur me infrastrukturën ekzistuese 

rrugore. 

Impianti do të furnizohet me ujë nga rrjeti publik i ujësjellësit dhe pusin te cilin ka parapare. 

Uji që përdoret në procesin e prodhimit nuk do të shkarkohet, pasi ai përbën lëndë bazë në 

formulimin e ngjyrave dhe mbetet pjesë e produktit final. Ndërsa ujërat që krijohen nga 

pastrimi i makinerive dhe pajisjeve prodhuese do të grumbullohen dhe do të dërgohen në 

impiantin për trajtimin e ujërave. Pas trajtimit, i njëjti ujë do të rikthehet në proces dhe do të 

ripërdoret për nevoja teknologjike ose për pastrim teknik, duke reduktuar kështu shkarkimet 

dhe konsumin e ujit të freskët. 

2.10. Të dhëna për aktivitete te tjera që mund te nevojiten për zbatimin e 

projektit, si ndërtimi i kampeve apo rezidencave 

Për zbatimin dhe funksionimin e këtij projekti nuk parashihen aktivitete shtesë të natyrës së 

ndërtimit të kampeve, rezidencave apo objekteve të veçanta të përkohshme për akomodim.  

Veprimtaria do të zhvillohet në lokacionin ekzistues të impiantit dhe mbështetet në 

infrastrukturën dhe organizimin funksional të parcelës ku është vendosur linja teknologjike.  

Aktivitetet ndihmëse kufizohen në mirëmbajtjen e pajisjeve, organizimin e qarkullimit të 

automjeteve, ngarkim shkarkimin e materialit dhe menaxhimin e mbetjeve, pa pasur nevojë për 

struktura shtesë banimi. 

2.11. Informacion për lejet dhe licencat e nevojshme për projektin  

Për realizimin dhe funksionimin e projektit për prodhimin e ngjyrave, investitori obligohet të 

sigurojë të gjitha lejet, pëlqimet dhe autorizimet e nevojshme në përputhje me legjislacionin në 

fuqi në Republikën e Kosovës, varësisht nga natyra, kapaciteti dhe faza e zhvillimit të 

projektit.. Këto leje dhe licenca janë të domosdoshme për të siguruar realizimin e projektit në 

mënyrë të ligjshme, të sigurt dhe në përputhje me kërkesat mjedisore, teknike dhe 

institucionale. Këto leje dhe licenca janë: 

1. Pëlqimi komunal, nga komuna ku do të realizohet projekti; 

2. Pëlqimi Mjedisor nga MMPH;  

3. Pëlqimi për mbrojtjen nga zjarri në lokacion, e cila merret në AME; 

4. Lejet ujore për shfrytëzim dhe shkarkim të ujërave nga MMPH;  

5. Kushtet ndërtimore, në komunën ku do te realizohet projekti;  

6. Leja ndërtimore, në komunën ku do të realizohet projekti;  

7. Leja e Integruar Mjedisore nga MMPH.  

2.12. Informacion për ndërlidhjet e mundshme te projektit me projekte te                                       

         tjera ekzistuese. 

Projekti ka ndërlidhje funksionale me veprimtari të tjera ekzistuese që lidhen me 

furnizimin me lëndë të parë, transportin e materialeve, magazinimin dhe përdorimin e 

produkteve të përpunuara në sektorin e ndërtimit dhe infrastrukturës.  

Këto ndërlidhje lidhen kryesisht me qarkullimin e automjeteve transportuese, përdorimin 

e rrjetit ekzistues rrugor, lidhjen me tregun lokal të materialeve ndërtimore dhe me 

aktivitetet e tjera ekonomike të zhvilluara në zonën përreth. 

Në aspektin mjedisor, ndërlidhjet me projekte të tjera ekzistuese mund të shfaqen përmes 

ndikimeve kumulative, veçanërisht në raport me pluhurin, zhurmën, trafikun dhe 

përdorimin e hapësirës.  

Për këtë arsye, gjatë vlerësimit dhe monitorimit të projektit duhet të merret parasysh edhe 

konteksti më i gjerë i zhvillimit të zonës, në mënyrë që të sigurohet se ndikimet e 

kombinuara mbeten brenda kufijve të pranueshëm. 

3. PËRSHKRIMI I LOKACIONIT TE PROPOZUAR 

3.1. Të dhënat për emrin e lokacionit ku është planifikuar të zbatohet projekti 

Projekti është planifikuar të zbatohet në parcelat nr. P-70202017-00107-0; P-70202017-

00108-0; P-70202017-00109-0 dhe P-70202017-00110-0, në Zonën Kadastrale Gllavotin, 

Komuna Vushtrri. Lokacioni i projektit ndodhet në rrugën lokale Vushtrri - Prilluzhë, në 

zonën e shfrytëzimit e cila është pronë e Kompanisë “Ecotech”.  

3.2. Skica dhe planimetria e vendndodhjes së projektit   

Impianti për prodhimin e ngjyrave, me të gjitha pajisjet përcjellëse, është i vendosur në zonën 

shfrytëzimit që e posedon Kompania në ngastrat kadastrale me nr. P-70202017-00107-0; P-

70202017-00108-0; P-70202017-00109-0 dhe P-70202017-00110-0, në Zonën Kadastrale 

Gllavotin, Komuna Vushtrri.  Vendndodhja e projektit është paraqitur përmes skicës dhe 

planimetrisë përkatëse, të cilat ilustrojnë shtrirjen hapësinore të projektit në nivel kombëtar, 

rajonal dhe lokal. Skicat shërbejnë për të paraqitur në mënyrë vizuale pozicionin e projektit në 

raport me territorin e Republikës së Kosovës, Komunën e Vushtrrisë duke mundësuar 

identifikimin e lokacionit në kontekst më të gjerë gjeografik. Kjo skicë jep një pasqyrë 

orientuese të shpërndarjes hapësinore të parcelave ku është planifikuar realizimi i projektit. 

Planimetria në nivel lokal paraqet në mënyrë të detajuar shtrirjen e parcelave kadastrale ku do 

të ndërtohet fabrika për prodhimin e ngjyrave përkatësisht në zonën kadastrale Gllavotin, 

Komuna Vushtrri. Në vazhdim është paraqitur shtrirja hapësinore e projektit në vendin e 

paraparë për ndertim. 

Figura 2. Shtrirja hapësinore e Lokacionit të projektit që do të ndërtohet në territorin e Komunës së Vushtrrisë 

Skica dhe planimetria e paraqitur konfirmojnë se projekti është i shpërndarë në disa parcela të 

ndara, të cilat së bashku përbëjnë një tërësi funksionale për realizimin e kapacitetit të 

planifikuar. 

Në skicat përkatëse është paraqitur gjithashtu lidhja rrugore e lokacionit të projektit me 

qytetin e Vushtrrisë dhe zonat përreth, përmes rrjetit ekzistues rrugor. Kjo lidhje siguron qasje 

funksionale për fazën e ndërtimit dhe për aktivitetet e mirëmbajtjes gjatë operimit, pa pasur 

nevojë për ndërhyrje të mëdha infrastrukturore.  

 

Figura 3. Distanca e kompanisë me qytetin e Vushtrrisë 

3.3. Distanca me te dhënat për qendrat e banuara ne raport me lokacionin ku 

propozohet të zbatohet projekti shoqëruar me fotografi 

Distanca ndërmjet lokacionit të propozuar për ndërtimin e fabrikës për prodhimin e ngjyrave 

dhe qendrave të banuara përreth është vlerësuar në bazë të matjeve hapësinore të paraqitura në 

planimetrinë përkatëse.  

Analiza e distancave është realizuar duke marrë parasysh kufijtë e parcelave të projektit dhe 

zonat më të afërta të banuara. Bazuar në matjet e paraqitura në figurë, rezulton se objektet dhe 

qendrat e banuara përreth ndodhen në distanca prej 600 m nga lokacioni i projektit. Nga këto 

të dhëna konstatohet se distanca minimale ndërmjet lokacionit të projektit dhe zonës më të 

afërt të banuar është 608 m. Kjo distancë konsiderohet e përshtatshme për një projekt të 

ndërtimit të fabrikës për prodhimin e ngjyrave, duke marrë parasysh se nuk përfshin procese 

ndotëse, nuk gjeneron emetime të drejtpërdrejta në ajër apo ujë dhe karakterizohet nga nivele 

të ulëta zhurme gjatë fazës së operimit.  Për rrjedhojë, pozicionimi hapësinor i projektit nuk 

pritet të shkaktojë ndikime të konsiderueshme negative në qendrat e banuara përreth  

 

Figura 4. Distanca e Kompanisë nga Shtëpi Banimi 

3.4. Paraqitja e karakteristikave pedologjike, gjeomorfologjie, gjeologjike, 

hidrogjeologjike dhe sizmologjike të terrenit   

Terreni i fshatit Gllavotin, në kuadër të Rrafshit të Kosovës, paraqet karakteristika të 

qëndrueshme natyrore të favorshme për zhvillim bujqësor dhe ndërtimor. Nga aspekti 

pedologjik, dominojnë toka aluviale dhe deluviale me përmbajtje të mirë humusi dhe kapacitet 

të lartë prodhues. Në planin gjeomorfologjik, relievi është kryesisht fushor deri lehtësisht 

valëzor, i modeluar nga proceset fluviale të rrjetit hidrografik të zonës.  

Në aspektin gjeologjik, territori përbëhet kryesisht nga depozitime sedimentare kuaternare 

(argjila, rëra, zhavorr), të mbështetura mbi formacione më të vjetra sedimentare, duke ofruar 

stabilitet relativ për ndërtim. Karakteristikat hidrogjeologjike lidhen me praninë e ujërave 

sipërfaqësore dhe nëntokësore, të zhvilluara kryesisht në depozitat aluviale me permeabilitet 

mesatar deri të lartë, që mundësojnë furnizim të qëndrueshëm me ujë. 

Nga pikëpamja sizmologjike, territori i fshatit Gllavotin, si pjesë e Rrafshi i Kosovës, 

karakterizohet nga një aktivitet sizmik i ulët deri mesatar, i lidhur me strukturat tektonike të 

rajonit të Ballkanit. Zona ndikohet nga lëvizje të moderuara tektonike, ku tërmetet janë 

relativisht të rralla dhe zakonisht me intensitet të mesëm.  

Megjithatë, për shkak të natyrës sizmike të rajonit, kërkohet zbatimi i standardeve të 

projektimit antisizmik në ndërtim, në përputhje me normat teknike përkatëse. Në përgjithësi, 

rreziku sizmik konsiderohet i menaxhueshëm dhe nuk paraqet kufizim të madh për zhvillimin 

urban dhe infrastrukturor, por kërkon vëmendje në fazën e projektimit dhe ndërtimit. 

3.5. Të dhënat për burimin e furnizimit me ujë 

Furnizimi me ujë për lokacionin e projektit parashihet të sigurohet nga sistemi publik i 

ujësjellësit në territorin e Komunës së Vushtrrisë, si dhe nga pusi vetanak, në përputhje me 

kushtet teknike të lidhjes, kapacitetin dhe disponueshmërinë e rrjetit në zonën përkatëse. Për 

sigurimin e nevojshme të ujit, kompania ka planifikuar ndërtimin e dy rezervuarëve për ruajtjen 

e ujit. 

Uji do të përdoret për nevoja të procesit teknologjik, për nevoja sanitare të punëtorëve, si dhe 

për spërkatjen e rrugëve dhe hapësirave qarkulluese gjatë periudhës verore, me qëllim të 

zvogëlimit të emetimit të pluhurit. Uji që përdoret në procesin teknologjik nuk shkarkohet, pasi 

qe mbetet produkt final. Në këtë mënyrë, ndikimi i projektit në burimet ujore dhe në cilësinë e 

ujërave sipërfaqësore do të jetë më i kontrolluar dhe i menaxhueshëm. 

3.6. Paraqitja e karakteristikave klimatike me tregues te përshtatshëm 

meteorologjik 

Lokacioni i projektit ndodhet në territorin e Komunës së Vushtrrisë, e cila karakterizohet 

karakterizohet nga klimë kontinentale e moderuar, tipike për zonën e Rrafshi i Kosovës, e cila 

ndikohet nga masa ajrore kontinentale dhe pozita e brendshme gjeografike pa ndikim të 

drejtpërdrejtë detar. Nga aspekti meteorologjik, temperatura mesatare vjetore sillet rreth 10–

12°C. Dimrat janë të ftohtë me temperatura mesatare mujore që zbresin nën 0°C në muajt më 

të ftohtë (janar–shkurt), ndërsa verat janë të nxehta dhe të thata, me temperatura mesatare mbi 

22–25°C dhe vlera maksimale që shpesh kalojnë 30°C.Reshjet vjetore variojnë mesatarisht në 

rreth 600–700 mm, me shpërndarje jo të njëtrajtshme gjatë vitit, ku maksimumi i reshjeve 

paraqitet në pranverë dhe vjeshtë, ndërsa vera karakterizohet nga periudha më të thata. 

Lagështia relative është mesatare, me luhatje sezonale, më e lartë në dimër dhe më e ulët në 

verë. Erërat dominante janë të lehta deri mesatare, me drejtim të ndryshueshëm, por më shpesh 

nga veriperëndimi dhe juglindja, duke ndikuar në qarkullimin lokal të ajrit dhe ndjesinë 

termike. Në përgjithësi, këta tregues meteorologjikë dëshmojnë për një klimë me amplitudë të 

theksuar termike vjetore dhe kushte të favorshme për bujqësi, por me nevojë për përshtatje ndaj 

verave të thata dhe dimrave të ftohtë. 

3.7. Prezantimi i karakteristikave natyrore 

Komuna e Vushtrri karakterizohet nga një mjedis natyror tipik fushor, pjesë e Rrafshit të 

Kosovës, me reliev kryesisht të rrafshët dhe pjesërisht kodrinor në zonat përreth. Prania e lumit 

Sitnica ndikon në formësimin e peizazhit dhe në zhvillimin e bujqësisë, e cila mbështetet në 

toka pjellore dhe klimë kontinentale me vera të nxehta dhe dimra të ftohtë. Bimësia përbëhet 

nga fusha të kultivuara, livadhe dhe zona të kufizuara pyjore, ndërsa fauna është tipike për 

rajonet fushore dhe kodrinore. Këto kushte e bëjnë zonën të favorshme për jetesë dhe zhvillim 

ekonomik, veçanërisht në sektorin bujqësor. 

Në kuadër të kësaj komune, fshati Gllavotin paraqet karakteristika të ngjashme natyrore, me 

terren kryesisht të rrafshët dhe toka të përshtatshme për kultivim bujqësor. Fshati ndodhet në 

një zonë ku ndikimi i rrjetit hidrografik lokal dhe afërsia me lumin Sitnica kontribuojnë në 

pjellorinë e tokës. Bujqësia dhe blegtoria janë aktivitetet kryesore ekonomike, të mbështetura 

nga kushtet klimatike dhe natyrore të favorshme. Në përgjithësi, Gllavotina përfaqëson një 

mjedis tipik rural të kësaj komune, me potencial të qëndrueshëm për zhvillim bujqësor dhe 

industrial. 

3.8. Rishikimi i karakteristikave themelore të peisazhit 

Projekti është paraparë të vendosej në një pjesë të zonës që kompania e ka në shfrytëzim, në 

një hapësirë me karakter funksional prodhues dhe logjistik, jashtë bërthamës së ngushtë urbane 

të qytetit. Lokacioni ndodhet rreth 3–5 kilometra larg qytetit të Vushtrrisë varësisht nga rruga 

që përdoret dhe objekti më i afërt i banimit është në një distancë mbi 600 m, çka e bën ndikimin 

vizual dhe hapësinor më të kufizuar për zonat e banuara. Nga aspekti i pezazhit, zona e 

Komunës së Vushtrrisë karakterizohet nga një strukturë natyrore dhe topografike shumë e 

pasur, pasi shtrihet në pjesën veriore të Kosovës.   

Në këtë kontekst, peizazhi i lokacionit të projektit nuk paraqet një zonë të paprekur natyrore, 

por një hapësirë pune dhe shfrytëzimi, ku prania e aktivitetit industrial dhe e infrastrukturës 

përcjellëse e ka formësuar tashmë karakterin vizual të vendit. Ndikimi kryesor në peizazh lidhet 

me ndryshimin e pamjes vizuale si rezultat i prezencës së strukturave industriale, grumbujve të 

materialit, lëvizjes së makinerive dhe efekteve të ndriçimit e zhurmës gjatë operimit. 

Megjithatë, duke qenë se zona tashmë përdoret për veprimtari të ngjashme dhe nuk evidentohet 

si zonë me vlera të veçanta natyrore, ndikimi në karakteristikat themelore të peizazhit 

konsiderohet i kufizuar, lokal dhe i menaxhueshëm me masa të përshtatshme të organizimit 

hapësinor dhe mbrojtjes mjedisore. Gjithashtu vlenë të theksohet se në këtë zonë nuk 

identifikohen elemente dominuese natyrore si kodra të theksuara, gryka apo struktura të 

veçanta gjeomorfologjike që do të përcaktonin ndjeshmëri të lartë peizazhore. Vegjetacioni në 

peizazh përbëhet kryesisht nga kultura bujqësore sezonale, livadhe dhe bimësi e ulët barishtore, 

ndërsa elementet e gjelbërimit natyror janë të kufizuara dhe të shpërndara. Nuk ka prani të 

pyjeve kompakte apo breza të dendur pyjorë që do të përbënin elemente vizuale dominuese. 

Realizimi i projektit nuk pritet të shkaktojë ndryshime të konsiderueshme negative në 

karakterin e peizazhit të zonës, ndërsa ndikimi vizual vlerësohet si i kufizuar dhe i 

menaxhueshëm. 

3.9. Rishikimi i objekteve të mbrojtura të trashëgimisë kulturore dhe historike 

Në hapësirën ku është planifikuar të vendoset impianti i kompanisë “Ekotech” nuk evidentohen 

zona të veçanta ose të mbrojtura në afërsi të drejtpërdrejtë të lokacionit. Duke marrë parasysh 

natyrën e projektit, mungesën e punimeve të thella gërmuese dhe distancën nga vendbanimet, 

realizimi i projektit nuk paraqet rrezik për trashëgiminë kulturore dhe historike të zonës. 

Projekti konsiderohet i pranueshëm nga aspekti i mbrojtjes së trashëgimisë kulturore dhe 

historike, pa nevojë për masa shtesë mbrojtëse për këtë komponent mjedisor.  

3.10. Të dhënat për popullsinë, përqendrimin e popullsisë dhe karakteristikat 

demografike në lidhje me projektin e planifikuar 

Në aspektin demografik, zona e ndikimit të projektit lidhet kryesisht me popullsinë e Komunës 

së Vushtrrisë, e cila është e përqendruar në qendrën urbane të qytetit dhe në vendbanimet 

përreth, ndërsa në afërsinë e drejtpërdrejtë të lokacionit përqendrimi i popullsisë është më i 

ulët. Kjo nënkupton se ndikimet e mundshme të projektit ndaj popullsisë nuk pritet të jenë të 

theksuara në aspektin e ekspozimit të drejtpërdrejtë të një numri të madh banorësh, pasi projekti 

nuk është i vendosur në një zonë me dendësi të lartë banimi.  

Karakteristikat demografike të zonës lidhen me një popullsi me shpërndarje të kombinuar 

urbane dhe periferike, ku aktivitetet ekonomike dominohen nga tregtia, shërbimet, 

ndërtimtaria, transporti dhe veprimtaritë prodhuese. Në këtë kontekst, projekti ka më shumë 

lidhje me funksionin ekonomik të zonës sesa me hapësira me përdorim të dendur rezidencial. 

Për këtë arsye, ndikimi i tij në popullsi vlerësohet kryesisht në aspektin lokal, sidomos për 

punëtorët, përdoruesit e rrugëve përreth dhe banorët e vendbanimeve më të afërta, ndërsa 

ndikimet në strukturën demografike të zonës nuk pritet të jenë domethënëse. 

Nga pikëpamja sociale, projekti mund të ketë ndikim pozitiv në aspektin ekonomik përmes 

ruajtjes dhe zhvillimit të aktivitetit prodhues dhe krijimit të mundësive të punësimit, ndërsa 

ndikimet e mundshme negative ndaj popullsisë lidhen kryesisht me pluhurin, zhurmën dhe 

qarkullimin e automjeteve gjatë operimit këto ndikime mbeten të kufizuara dhe të 

menaxhueshme me zbatimin e masave mbrojtëse përkatëse. 

3.11. Të dhënat për objektet ekzistuese 

Në afërsi të drejtpërdrejtë të parcelës ku planifikohet ndërtimi dhe operimi i impiantit për 

prodhimin e ngjyrave nuk janë evidentuar objekte ekzistuese industriale, ekonomike apo 

veprimtari të tjera prodhuese.  Biznesi me i afërt është mbi 400 m. 

 

Figura 5. Të dhënat e bizneseve përreth 

3.12. Në varësi të karakteristikave të zonës, përshkrimi i lokacionit përmban 

edhe të dhëna për zonat e përcaktuara për kërkime shkencore, vendet 

arkeologjike, zonat veçanërisht të ndjeshme, zonat me qëllime të veçanta dhe të 

ngjashme 

Në lokacionin e projektit dhe në afërsi të drejtpërdrejtë të tij nuk janë identifikuar zona të 

përcaktuara për kërkime shkencore, vende arkeologjike të njohura, zona veçanërisht të 

ndjeshme mjedisore, apo zona me qëllime të veçanta që do të mund të ndikoheshin nga 

realizimi i projektit. Zona e projektit nuk evidentohet prani e rezervateve natyrore, zonave të 



                                                                                                   

           

Raporti i Vlerësimit të Ndikimit në Mjedis 26 

 

mbrojtura të biodiversitetit, korridoreve ekologjike të përcaktuara apo zonave me ndjeshmëri 

të lartë ekologjike brenda kufijve të parcelave të projektit. Gjithashtu, në lokacionin e projektit 

nuk janë evidentuar objekte apo hapësira të dedikuara për kërkime shkencore, institucione 

akademike, apo zona me përdorim të veçantë që do të kufizonin ose kushtëzonin zhvillimin e 

projektit. Sa i përket trashëgimisë arkeologjike, nuk janë të njohura vende arkeologjike të 

regjistruara brenda zonës së projektit. Megjithatë, gjatë fazës së ndërtimit do të respektohen 

procedurat ligjore përkatëse, dhe në rast të zbulimit të rastësishëm të ndonjë elementi me vlera 

arkeologjike apo kulturore, punimet do të ndërpriten menjëherë dhe do të njoftohen 

institucionet kompetente. 

3.13. Të dhënat për burimet ujore në sipërfaqen ku realizohet projekti dhe në afërsi të 

saj 

Zona ku planifikohet realizimi i projektit “Ecotech” në Vushtrri karakterizohet si zonë me 

zhvillim industrial dhe infrastrukturë të konsoliduar, ku prania e burimeve natyrore ujore në 

vetë sipërfaqen e projektit është e kufizuar ose nuk paraqitet në formë të burimeve të hapura 

sipërfaqësore. Në afërsi të lokacionit kalon lumi Sitnica, i cili sipas matjeve të paraqitura në 

figurë ndodhet në distancë rreth 209.05 m nga kufiri i parcelës së projektit. Duke qenë se lumi 

nuk kalon brenda parcelës ku planifikohet ndërtimi i fabrikës, ndikimi i drejtpërdrejtë në 

rrjedhën ujore nuk pritet të jetë i theksuar, me kusht që gjatë ndërtimit dhe operimit të zbatohen 

masat për mbrojtjen e ujërave sipërfaqësore. Ujërat nëntokësore në zonë ndodhen në thellësi të 

ndryshme, varësisht nga karakteristikat gjeologjike dhe pedologjike të terrenit.  

 

Figura 6. Distanca nga Lumi Sitnica 

4. GJENDJA AKTUALE E FAKTORËVE MJEDISOR  

4.1.Raport për gjendjen aktuale të faktorëve mjedisor 

Komuna e Vushtrrisë shtrihet në pjesën qendrore të Rrafshit të Kosovës dhe karakterizohet nga 

një terren kryesisht fushor me disa zona kodrinore në periferi. Kjo strukturë e relievit, së bashku 

me klimën kontinentale dhe tokat pjellore, krijon kushte të favorshme për zhvillimin e 

bujqësisë, e cila mbetet një nga aktivitetet kryesore ekonomike të zonës. Megjithatë, zhvillimi 

urban dhe aktivitetet njerëzore kanë ndikuar në ndryshimin gradual të gjendjes natyrore të 

mjedisit. 

Dokumentet planifikues të komunës, të përfshira në Plani Zhvillimor Komunal të Vushtrrisë 

2016-2024, tregojnë një përshkrim gjithëpërfshirës të gjendjes aktuale mjedisore dhe faktorëve 

kyç që ndikojnë në zhvillimin e territorit. Sipas PZHK-së, komponentët kryesorë të mjedisit në 

këtë zonë i përkasin elementeve natyrorë dhe antropogjenë që bashkëformojnë strukturën e 

hapësirës territoriale. Territori karakterizohet nga: 

• Përdorimi i tokës: Zona ka dominim të tokës bujqësore, me një sistem të zhvilluar parcelar 

që shtrihet rreth zonave të banuara dhe rrugëve kryesore, duke krijuar një peizazh të hapur 

me funksione bujqësore, rezidenciale dhe të infrastrukturës lokale. 

• Infrastruktura: Rruga kryesore dhe rrugët lokale lidhin vendbanimet me qendrën urbane 

dhe zonat përreth, duke formuar një rrjet komunikimi që ndikon në shpërndarjen e 

aktivitetit njerëzor dhe zhvillimin ekonomik, pasi nxit qarkullimin e njerëzve dhe mallrave.  

• Komponentët natyrore: Çdo analizë mjedisore përfshin gjendjen e tokës, relievit, 

klimatologjinë, ujërat në sipërfaqe dhe nëntokësorë si dhe biodiverzitetin. Peizazhi në zonë 

është i hapur, me reliev të sheshtë deri të lehtë të valëzuar, pa prezencë trupa ujorësh të 

mëdhenj brenda parcelave të projektit, ndërsa lumi Sitnica ndodhet jashtë zonës së veprimit 

të drejtpërdrejtë. 

• Zhvillimi urban dhe rural: Komuna tregon një ndërthurje të zonave të banuara dhe 

hapësirave rurale që lidhen me aktivitetet bujqësore dhe jetën e komunitetit. Ky shpërndarje 

mundëson vlerësimin e ndikimeve sociale dhe ambientale që lidhen me projektet e mëdha 

infrastrukturore.  

Në përgjithësi, gjendja e faktorëve mjedisorë në zonë tregon një ambient të pjekur për projekte 

me ndikim të moderuar, ku përbërësit natyrorë dhe antropogjenë bashkëjetojnë dhe përbëjnë 

një kontekst të qëndrueshëm.  

5. PËRSHKRIMI I ALTERNATIVAVE TË PROJEKTIT  

5.1.Përshkrimi i alternativave të realizueshme 

Alternativa 1: Skenari pa projekt (alternativa zero) 

Kjo alternativë nënkupton mosrealizimin e projektit, duke ruajtur gjendjen ekzistuese të 

mjedisit pa ndërhyrje shtesë. Megjithëse eliminohen plotësisht ndikimet e mundshme negative 

mjedisore, mungojnë përfitimet ekonomike, si krijimi i vendeve të punës dhe zhvillimi 

industrial lokal. 

Alternativa 2: Zbatimi i projektit me teknologji konvencionale 

Kjo alternativë përfshin ndërtimin dhe operimin e fabrikës duke përdorur procese standarde 

prodhuese. Ajo karakterizohet nga kosto më e ulët fillestare, por njëkohësisht paraqet rrezik më 

të lartë për ndikime negative në mjedis, përfshirë emetimet në ajër, shkarkimet e ujërave të 

ndotura dhe gjenerimin e mbetjeve kimike, të cilat mund të ndikojnë edhe në sistemin ujor të 

lumit Sitnica. 

Alternativa 3: Zbatimi i projektit me teknologji të avancuar dhe qasje të qëndrueshme 

(alternativa e propozuar) 

Alternativa kryesore e analizuar dhe e vlerësuar si më e përshtatshme në aspektin teknik dhe 

mjedisor është Alternativa 3. 

Kjo alternativë përfshin përdorimin e teknologjive bashkëkohore me efikasitet të lartë dhe 

ndikim të reduktuar mjedisor, përfshirë sistemet e filtrimit të ajrit, trajtimit të ujërave 

industriale dhe menaxhimit të integruar të mbetjeve. Vendosja e objektit në një zonë të 

përshtatshme industriale dhe zbatimi i standardeve mjedisore kontribuojnë në minimizimin e 

ndikimeve negative dhe në sigurimin e një zhvillimi të qëndrueshëm ekonomik dhe ekologjik 

për komunën. 

5.2. Përshkrimi i Alternativave të Realizueshme Përmban edhe Përshkrimin e 

Arsyeve Kryesore për Zgjedhjen e një Alternative të Caktuar duke ju Referuar 

Përshkrimi i alternativave të realizueshme përfshin edhe arsyet kryesore për zgjedhjen e 

alternativës së propozuar, duke iu referuar ndikimeve në mjedis dhe në shëndetin e njeriut, 

kushteve teknike dhe teknologjike të realizimit, përshtatshmërisë së lokacionit, qasjes në 

infrastrukturë rrugore, mundësive për kontrollin e ndotjes, trajtimin e mbeturinave, fizibilitetit 

ekonomik dhe qëndrueshmërisë operative të projektit. 

Për projektin konkret, alternativa e propozuar është vlerësuar si më e favorshmja për shkak se 

aktiviteti zhvillohet në një lokacion ekzistues,  Zonën Kadastrale Gllavotin, Komuna Vushtrri. 



                                                                                                   

           

Raporti i Vlerësimit të Ndikimit në Mjedis 29 

 

Po ashtu, vendndodhja përgjatë rrugës lokale Vushtrri - Prilluzhë siguron qasje të përshtatshme 

për transportin e materialit dhe funksionimin e rregullt të impiantit.  

Nga aspekti mjedisor, alternativa e propozuar vlerësohet më e pranueshme, pasi ndikimet e 

mundshme mbeten lokale dhe mund të menaxhohen përmes masave për kontrollin e pluhurit, 

zhurmës, rrjedhjeve sipërfaqësore, menaxhimit të mbeturinave dhe mirëmbajtjes së pajisjeve.  

5.3.Vendndodhja ose rruga 

Vendndodhja e propozuar për zhvillimin e projektit konsiderohet e përshtatshme për realizimin 

dhe funksionimin e projektit, pasi siguron qasje të drejtpërdrejtë në infrastrukturën rrugore, 

mundëson vendosjen e pajisjeve të nevojshme teknologjike, depozitimin e materialit, 

qarkullimin e automjeteve transportuese dhe organizimin e operimeve ndihmëse brenda 

parcelës. Impianti ndodhet rreth 3 deri 5km larg qytetit të Vushtrrisë, ndërsa objekti më i afërt 

i banimit gjendet në një distancë prej mbi 600 m, çka e bën këtë vendndodhje më të favorshme 

nga aspekti funksional dhe mjedisor. 

5.4.Ndikimet në mjedis dhe shëndetin e njeriut 

Në shqyrtimin e alternativave janë marrë parasysh ndikimet në ajër, ujë, tokë, peizazh, zhurmë 

dhe popullatë. Alternativa e lokacionit ekzistues me organizim të kontrolluar të procesit 

vlerësohet më e pranueshme, sepse ndikimet mbeten kryesisht lokale dhe të menaxhuara 

përmes masave për kontrollin e pluhurit, zhurmës dhe ujërave.  

Gjatë fazës së ndërtimit parashikohen ndikime të përkohshme, si gjenerimi i pluhurit, zhurma 

dhe lëvizja e mjeteve të rënda. Këto ndikime janë të kufizuara në kohë dhe hapësirë dhe do të 

menaxhohen përmes masave parandaluese. 

Gjatë fazës së operimit, projekti nuk liron emisione në ajër nga procesi teknologjik, ujëra të 

ndotura kthehen në proces dhe nuk ka shkarkim të ujërave të ndotura nga procesi i prodhimit, 

ndërsa ndotja akustike nuk do të ketë ndikim në ambientin e jashtëm. Ndotje të ajrit munde të 

ketë nga qarkullimi i automjeteve pas që lokacioni i fabrikës është për skaj të rrugës lokale 

Vushtrri – Prilluzhë, ndërsa ndotje të ujit mund të ketë vetëm nga shkarkimi i ujërave të 

përdorura për nevojat sanitare. 

Duke qenë se lokacioni i projektit ndodhet në periferi të qytetit të Vushtrrisë dhe është i larguar 

rreth 600 m nga zona më e afërt e banimit, vlerësohet se aktiviteti i projektit nuk do të shkaktojë 

ndikime të theksuara në popullatë.  

5.5. Proceset dhe teknologjia e prodhimit 

Procesi i prodhimit bazohet në prodhimin e ngjyrave me bazë ujore dhe me sistemin solvent, 

ashtu si është përshkruar në pikën 2.4. të këtij Raporti. Përparësia e këtij procesi është se gjatë 

operimit nuk do të ketë emisione të pluhurit për dallim nga procesi i prodhimit të llaqeve me 

faktin se gjatë këtij procesi nuk kemi të bëjmë bluarje të lëndë së parë pasi që lëndët e para janë 

në gjendje të lëntë.  

Prodhimi i ngjyrave bëhet me sistemin e disperzionit me bazë uji dhe me sistemin solvent. 

5.6. Metodat e punës gjatë zbatimit dhe funksionimit të projektit 

Gjatë funksionimit, puna zhvillohet përmes pranimit të materialit, përpunimit, klasifikimit 

sipas produkteve të prodhuara, magazinimit dhe ngarkimit për transport. Operimi mbështetet 

në përdorimin e makinerive të për prodhimin e ngjyrave, lëvizjen e kontrolluar të automjeteve 

dhe respektimin e masave të sigurisë në punë, mbrojtjes së mjedisit dhe mirëmbajtjes së rregullt 

të pajisjeve. 

5.7.Plani i lokacionit 

Plani i lokacionit bazohet në organizimin ekzistues të parcelës, ku do të vendosen pajisjet e 

impiantit, hapësirat për materialin hyrës, hapësirat për prodhim dhe magazinim, rrugët e 

brendshme të qasjes dhe sipërfaqet e manipulimit.  

 

Figura 7.Plan Situacioni i Kompanisë 

5.8. Lloji dhe përzgjedhja e materialeve për realizimin e projektit 

Për realizimin e projektit të ndërtimit dhe operimit të impiantit “Ecotech” në Vushtrri për 

prodhimin e ngjyrave me bazë ujore, përzgjedhja e materialeve do të bëhet në përputhje me 

standardet teknike, kërkesat mjedisore dhe kriteret e sigurisë në punë. 

Përzgjedhja e materialeve bazohet në: 

• cilësinë dhe qëndrueshmërinë, 

• përputhshmërinë me standardet evropiane, 

• ndikimin minimal në mjedis, 

• efikasitetin funksional dhe ekonomik. 

Materialet ndërtimore 

Për ndërtimin e objektit industrial dhe infrastrukturës përcjellëse do të përdoren: 

• Betoni dhe betoni i armuar – për themelet dhe platformat industriale; 

• Çeliku konstruktiv – për strukturat mbajtëse; 

• Panele sanduiç me izolim termik – për muret dhe çatinë; 

• Materiale izoluese dhe hidroizoluese – për mbrojtje nga temperatura dhe lagështia; 

• Shtresa asfaltike ose betonike – për rrugët e brendshme dhe zonat e manovrimit. 

Lëndët e para për prodhimin e ngjyrave 

Procesi i prodhimit të ngjyrave me bazë ujore do të përdorë lëndë të para të certifikuara dhe të 

kontrolluara: 

• Uji – si medium bazë dhe tretës kryesor; 

• Pigmentet – për dhënien e ngjyrës dhe mbulueshmërisë; 

• Mbushës mineralë (p.sh. karbonat kalciumi) – për strukturë dhe volum; 

• Lidhës (dispersions polimerike – akrilike) – për formimin e filmit dhe aderimin në 

sipërfaqe; 

• Aditivë kimikë, si: 

o dispersues, 

o trashësues, 

o stabilizues, 

o antishkumëzues, 

o konservues. 

Këto materiale përzgjidhen në mënyrë që të kenë përmbajtje të ulët të substancave të 

rrezikshme dhe të jenë në përputhje me standardet për produkte ekologjike. 

Pajisjet dhe materialet teknologjike 

Për realizimin e procesit të prodhimit të ngjyrave do të përdoren: 

• Rezervuarë për ruajtjen e lëndëve të para; 

• Mikserë dhe disperzerë me shpejtësi të lartë; 

• Mullinj për bluarje (bead mill); 

• Sisteme automatike dozimi; 

• Filtra industrialë; 

• Linja për mbushje dhe paketim. 

Materialet e pajisjeve do të jenë rezistente ndaj korrozionit dhe kimikateve (çelik inox ose 

materiale të veshura mbrojtëse). 

Kriteret e përzgjedhjes së materialeve 

Përzgjedhja e materialeve do të bazohet në: 

• përputhshmërinë me standardet ISO dhe EN, 

• rezistencën dhe jetëgjatësinë, 

• sigurinë në përdorim, 

• ndikimin minimal në mjedis, 

• mundësinë e riciklimit dhe menaxhimit të mbetjeve. 

Aspektet mjedisore 

Materialet e përzgjedhura kontribuojnë në: 

• reduktimin e emetimeve ndotëse (sidomos VOC), 

• minimizimin e mbetjeve industriale, 

• përdorimin efikas të burimeve natyrore, 

• përputhjen me legjislacionin mjedisor në fuqi. 

Përzgjedhja e materialeve për impiantin “Ecotech” siguron funksionim efikas dhe të 

qëndrueshëm të procesit të prodhimit të ngjyrave me bazë ujore, duke garantuar cilësi të lartë 

të produkteve dhe mbrojtje të mjedisit. 

5.9. Afati kohor për ekzekutimin dhe përfundimin e funksionimit të projektit 

sipas legjislacionit 

Faza e ndërtimit parashikohet të zgjasë rreth 12 deri në 24 muaj. Periudha e funksionimit të 

projektit është planifikuar të jetë afatgjate. 

5.10. Madhësia e lokacionit ose objektit 

Lokacioni përfshin sipërfaqen funksionale të parcelës ku janë të organizuara makineritë, zonat 

e depozitimit të materialit dhe infrastruktura përcjellëse, sipërfaqja e kësaj parcele është me 

sipërfaqe rreth 20,000 m². Objekti i prodhimit ka sipërfaqe rreth 1500 m², ndërsa depoja e 

lendes së pare ka sipërfaqe prej 450 m², si dhe depoja për vendosjen e produktit final rreth 950 

m². 

5.11. Vëllimi i prodhimit 

Kapaciteti (vëllimi) i projektit  planifikohet të arrij për një ndërrim deri 25 tone te prodhimit 

final. 

5.12. Kontrolli i ndotjes 

Kontrolli i ndotjes në kuadër të projektit për prodhimin e ngjyrave realizohet përmes zbatimit 

të masave teknike, organizative dhe monitoruese, me qëllim parandalimin dhe zvogëlimin e 

ndikimeve negative në ajër, ujë, tokë, mjedisin akustik dhe shëndetin e njeriut. Projekti është 

subjekt i kërkesave të VNM-së dhe mbështetet edhe në legjislacionin për mbrojtjen e ajrit, 

ujërave, mbetjeve dhe zhurmës. 

5.13. Trajtimin e mbeturinave, përfshirë riciklimin, ripërdorimin, asgjësimin dhe 

deponimin përfundimtar 

Kompania nuk ushtron veprimtari të trajtimit, përpunimit apo riciklimit të mbeturinave. Gjatë 

funksionimit të saj gjenerohen vetëm mbeturina komunale, të cilat vendosen në kontejnerë të 

posaçëm dhe largohen nga operatori përgjegjës për menaxhimin e mbeturinave komunale. 

5.14. Rregullimi i infrastrukturës rrugore të qasjes në projekt dhe rrugë të 

komunikacionit 

Qasja në projekt realizohet përmes rrugës lokale Vushtrri - Prilluzhë, e cila është ekzistuese 

dhe në gjendje të mirë. Organizimi i qarkullimit përfshin hyrjen dhe daljen e automjeteve 

transportuese, rrugët për lëvizjen e makinerive dhe sipërfaqet për ngarkim e shkarkim, me 

qëllim shmangien e pengesave në operim dhe uljen e rrezikut për aksidente.   

5.15. Përgjegjësia dhe procedurat për menaxhimin e mjedisit 

Përgjegjësia për menaxhimin e mjedisit i takon investitorit dhe personave të autorizuar nga 

kompania për mbikëqyrjen e operimit dhe zbatimin e masave mjedisore. Procedurat përfshijnë 

kontrollin e zbatimit të masave mbrojtëse, evidentimin e devijimeve, raportimin e rregullt dhe 

ndërmarrjen e veprimeve korrigjuese sipas kushteve të pëlqimit mjedisor.  

5.16. Trajnimi  

Stafi do të pajiset me trajnime për operimin e sigurt të sistemit, mbrojtjen në punë, 

menaxhimin mjedisor dhe reagimin në raste emergjente.  

5.17. Monitorimi 

Monitorimi i projektit realizohet me qëllim të përcjelljes së vazhdueshme të ndikimeve 

mjedisore gjatë funksionimit të impiantit për prodhimin e ngjyrave, si dhe për të siguruar 

përputhshmëri me standardet dhe kërkesat mjedisore në fuqi. Monitorimi dhe raportimi 

konsiderohen pjesë thelbësore e menaxhimit mjedisor, pasi mundësojnë vlerësimin e 

ndikimeve, kontrollin e parametrave relevantë dhe përmirësimin e vazhdueshëm të praktikave 

mjedisore. Monitorimi përfshin kontrollin e cilësisë së ajrit, ujërave dhe niveleve të zhurmës 

në dhe përreth lokacionit të projektit. Për ajrin, parashihet monitorimi i cilësisë së ajrit dhe 

matja e emetimeve nga pajisjet dhe makineritë që përdoren gjatë operimit të impiantit. 

Raportimi i rezultateve të monitorimit kryhet nga personi përgjegjës i autorizuar nga menaxheri 

i kompanisë, përkatësisht nga ekspertët përkatës brenda dhe jashtë kompanisë. Në raportet e 

monitorimit përfshihen të dhënat për të gjithë parametrat që kërkohen me Pëlqimin Mjedisor, 

me qëllim dokumentimin e gjendjes mjedisore dhe dëshmimin e përputhshmërisë së 

funksionimit të impiantit me kushtet e përcaktuara nga autoritetet kompetente. 

Për këtë qëllim, operatori do të zbatohej monitorimin e rregullt të performancës së sistemit, 

gjendjes së tokës dhe respektimit të kushteve mjedisore. 

6.18. Planet për situata emergjente 

Plani për situata emergjente për projektin e impiantit për prodhimin e ngjyrave përcakton 

masat, përgjegjësitë dhe procedurat që zbatohen në rast të ngjarjeve të papritura që mund të 

rrezikojnë mjedisin, shëndetin e punëtorëve dhe sigurinë e zonës përreth.  

Situatat emergjente që mund të paraqiten gjatë funksionimit të projektit përfshijnë zjarret, 

rrjedhjet aksidentale të vajrave, karburanteve ose substancave të tjera ndotëse, defektet teknike 

të pajisjeve, aksidentet gjatë manipulimit dhe transportit të materialit, si dhe çdo ngjarje tjetër 

që mund të shkaktojë ndotje të ajrit, ujit dhe tokës. Plani për situata emergjente mbështetet në 

vlerësimin paraprak të rreziqeve, në hartimin e procedurave të qarta për reagim dhe në 

organizimin e rregullt të stërvitjeve për stafin.  

Punëtorët duhet të jenë të pajisur me pajisje mbrojtëse personale dhe të trajnohen për 

përdorimin e tyre, për reagimin në raste zjarri, rrjedhjeje, aksidenti teknik dhe ndotjeje 

mjedisore. 

Për këtë qëllim, operatori do të përgatitë plane për reagim ndaj zjarrit, defekteve teknike dhe 

incidenteve të mundshme, me procedura të qarta dhe pajisje sigurie 

5.19. Demolimi dhe rehabilitimi 

Në rast të ndërprerjes përfundimtare të aktivitetit, parashihet çmontimi i pajisjeve, largimi i 

strukturave të përkohshme dhe i materialeve të mbetura, menaxhimi i mbetjeve të krijuara nga 

çmontimi dhe rehabilitimi i sipërfaqes së prekur. Rehabilitimi synon kthimin e lokacionit në 

gjendje të sigurt mjedisore, përmes pastrimit të sipërfaqes, stabilizimit të terrenit dhe eliminimit 

të burimeve të mundshme të ndotjes. 

5.20. Plani për menaxhimin e mjedisit 

Plani i Menaxhimit të Mjedisit (PMM) ka për qëllim të sigurojë mbrojtjen e mjedisit gjatë 

fazave të ndërtimit dhe operimit të impiantit “Ecotech” NTP Vushtrri, përmes identifikimit, 

parandalimit dhe minimizimit të ndikimeve negative në ajër, ujë, tokë dhe shëndetin e njerëzve, 

në përputhje me legjislacionin në fuqi dhe standardet mjedisore. 

Procesi përfshin pranimin e lëndëve të para, përzierjen, disperzionin, përpunimin, paketimin 

dhe shpërndarjen e produkteve. 

Gjatë realizimit të projektit mund të paraqiten këto ndikime: 

Në ajër: emetime të ulëta VOC dhe pluhur gjatë ndërtimit; 

Në ujë: ujëra të ndotura nga proceset teknologjike dhe pastrimi; 

Në tokë: rrezik nga derdhjet aksidentale të materialeve; 

Mbeturina: mbeturina industriale dhe ambalazh; 

Zhurma: nga pajisjet dhe aktivitetet prodhuese. 

Për minimizimin e ndikimeve do të zbatohen këto masa: 

Përdorimi i teknologjisë me bazë ujore me emetime të ulëta; 

Instalimi i sistemeve të ventilimit dhe filtrimit; 

Trajtimi dhe kontrolli i ujërave të ndotura para shkarkimit; 

Menaxhimi i kontrolluar i mbetjeve dhe dorëzimi tek operatorë të licencuar; 

Parandalimi i ndotjes së tokës përmes sipërfaqeve të papërshkueshme dhe kontrollit të 

rrjedhjeve; 

Zbatimi i masave për reduktimin e zhurmës. 

Monitorimi mjedisor 

Do të realizohet monitorim i rregullt për: cilësinë e ajrit, cilësinë e ujërave, nivelin e zhurmës 

dhe menaxhimin e mbetjeve. 

Monitorimi do të kryhet sipas një plani të përcaktuar me frekuencë periodike dhe në përputhje 

me standardet ligjore. 

Për zbatimin e PMM-së do të caktohet person përgjegjës për mjedisin, i cili do të mbikëqyrë 

zbatimin e masave, monitorimin dhe raportimin. Stafi do të trajnohet për zbatimin e praktikave 

të sigurta dhe mjedisore. 

Sa i përket menaxhimit të emergjencave do të hartohen procedura për reagim në raste 

emergjente si: rrjedhje kimike, zjarre, aksidente industriale. Impianti do të pajiset me mjete për 

ndërhyrje të shpejtë dhe pajisje kundër zjarrit. 

Zbatimi i këtij Plani të Menaxhimit të Mjedisit siguron që impianti “Ecotech” të operojë në 

mënyrë të qëndrueshme dhe në përputhje me standardet mjedisore, duke minimizuar ndikimet 

negative dhe duke kontribuar në mbrojtjen e mjedisit dhe shëndetit publik. 

5.21. Përshkrimi i alternativës pa veprim 

Alternativa pa veprim nënkupton mosrealizimin e projektit. 

6. PËRSHKRIMI I NDIKIMIT TË PROJEKTIT NË MJEDIS 

6.1. Përshkrimi i ndikimeve të projektit në mjedis përfshinë 

Ndikimet e projektit në mjedis lidhen me fazën e ndërtimit, fazën e operimit dhe fazën 

eventuale të demolimit ose përfundimit të aktivitetit. Projekti për ndërtimin dhe operimin e 

fabrikës për prodhimin e ngjyrave me bazë uji dhe produkteve solvente mund të ketë ndikime 

të përkohshme dhe lokale në ajër, ujë, tokë, zhurmë, peizazh, florë, faunë dhe në popullsinë 

përreth. Gjatë fazës së ndërtimit, ndikimet kryesore pritet të jenë pluhuri nga punimet tokësore, 

zhurma nga makineritë, emetimet nga automjetet transportuese, krijimi i mbeturinave 

ndërtimore dhe mundësia e ndotjes aksidentale të tokës ose ujërave nga vajrat dhe karburantet. 

Këto ndikime janë të përkohshme dhe kufizohen kryesisht brenda zonës së projektit. Gjatë 

fazës së operimit, ndikimet kryesore lidhen me procesin teknologjik të prodhimit të ngjyrave, 

përdorimin dhe magazinimin e lëndëve të para, qarkullimin e automjeteve për furnizim dhe 

shpërndarje, krijimin e mbeturinave nga ambalazhet dhe mirëmbajtjen e pajisjeve. Duke qenë 

se një pjesë e prodhimit bazohet në teknologji me bazë uji, ndikimet në ajër dhe ujë pritet të 

jenë të kufizuara. Megjithatë, për produktet solvente duhet të sigurohet kontroll i mirë i 

avullimeve, ventilim adekuat, magazinim i sigurt dhe menaxhim i kujdesshëm i substancave 

kimike. Në aspektin e ujërave, ndikimi kryesor lidhet me ujërat e përdorura gjatë procesit 

teknologjik dhe pastrimit të pajisjeve. Sipas projektit, uji i përdorur në proces do të rikthehet 

për ripërdorim, ndërsa është paraparë edhe sistem për trajtimin e ujërave të ndotura si masë 

parandaluese. Kjo e zvogëlon mundësinë e ndikimit në ujërat sipërfaqësore dhe nëntokësore. 

Në aspektin e tokës, ndikimet mund të paraqiten nga ndërtimi i objektit, betonimi i sipërfaqeve, 

manipulimi me lëndë të para dhe rreziku nga derdhjet aksidentale. Me vendosjen e sipërfaqeve 

të papërshkueshme, organizimin e magazinimit dhe menaxhimin e mbeturinave, këto ndikime 

mbeten të kontrollueshme. Në përgjithësi, ndikimet e projektit në mjedis vlerësohen si lokale, 

të menaxhueshme dhe të pranueshme, me kusht që gjatë të gjitha fazave të projektit të zbatohen 

masat për mbrojtjen e ajrit, ujit, tokës, kontrollin e zhurmës, menaxhimin e mbeturinave dhe 

reagimin në raste emergjente. 

6.2. Cilësinë e ajrit 

Gjatë fazës së ndërtimit, ndikimi në cilësinë e ajrit mund të paraqitet kryesisht nga pluhuri i 

krijuar gjatë punimeve tokësore, lëvizjes së makinerive dhe transportit të materialeve 

ndërtimore. Po ashtu, mund të ketë emetime të gazrave nga makineritë dhe automjetet që 

përdorin derivate të naftës, si CO₂, NOx dhe CO. Këto ndikime janë të përkohshme, lokale dhe 

të kufizuara në periudhën e ndërtimit. Gjatë fazës së operimit, ndikimi në ajër pritet të jetë i 

kontrolluar, pasi procesi i prodhimit të ngjyrave me bazë uji zhvillohet kryesisht në sistem të 

mbyllur dhe nuk përfshin djegie industriale. Burime të mundshme të ndikimit mund të jenë 

përzierja dhe manipulimi me lëndë të para, avullimet nga produktet solvente, ventilimi i 

hapësirave prodhuese dhe qarkullimi i automjeteve për furnizim dhe shpërndarje. Me 

përdorimin e ventilimit, filtrimit dhe magazinimit të kontrolluar të lëndëve kimike, ndikimi në 

cilësinë e ajrit mbetet i ulët dhe i menaxhueshëm. 

6.3. Nivelin dhe përqendrimin e substancave ndotëse në ajër dhe krahasimin me 

treguesit e përcaktuar me norma dhe standarde sipas legjislacionit në fuqi 

Substancat kryesore që mund të paraqiten në ajër gjatë fazës së ndërtimit janë grimcat e 

pluhurit, gazrat nga automjetet dhe makineritë, përfshirë CO₂, NOx dhe CO. Këto emetime 

janë të natyrës së përkohshme dhe nuk pritet të tejkalojnë vlerat e lejuara, nëse zbatohen masat 

për spërkatjen e sipërfaqeve, kufizimin e shpejtësisë së automjeteve dhe mirëmbajtjen e rregullt 

të makinerive. Gjatë operimit, për shkak të përdorimit të lëndëve me bazë uji, përqendrimi i 

substancave ndotëse në ajër pritet të jetë i ulët. Te produktet solvente mund të ketë prani të 

kufizuar të komponimeve organike të paqëndrueshme, të cilat duhet të kontrollohen përmes 

ventilimit adekuat, mbylljes së enëve dhe ruajtjes së lëndëve në hapësira të përshtatshme. Me 

zbatimin e këtyre masave, niveli i substancave ndotëse në ajër pritet të jetë brenda kufijve të 

lejuar sipas legjislacionit në fuqi dhe standardeve mjedisore për mbrojtjen e cilësisë së ajrit. 

6.4. Ndikimin e projektit në klimë, lloji dhe vëllimi i emetimeve të gazeve serrë 

dhe ndjeshmëria e projektit ndaj ndryshimeve klimatike 

Projekti nuk paraqet burim të madh të emetimeve të gazeve serrë, pasi procesi teknologjik nuk 

përfshin djegie industriale apo procese me konsum të lartë të karburanteve fosile. Emetimet e 

mundshme të gazeve serrë lidhen kryesisht me përdorimin e energjisë elektrike, lëvizjen e 

automjeteve transportuese dhe përdorimin e makinerive gjatë fazës së ndërtimit. Këto emetime 

janë të kufizuara dhe nuk pritet të kenë ndikim të rëndësishëm në klimë. Gjatë operimit, ndikimi 

në klimë vlerësohet i ulët, sidomos për shkak të përdorimit të teknologjisë me bazë ujore, e cila 

ka emetime më të ulëta krahasuar me teknologjitë tradicionale me përmbajtje më të lartë 

solventësh. Projekti mund të jetë i ndjeshëm ndaj ndryshimeve klimatike kryesisht në aspektin 

e reshjeve intensive, temperaturave të larta dhe nevojës për menaxhim të mirë të ujërave 

atmosferike. Për këtë arsye, duhet të sigurohet drenazhimi adekuat i lokacionit, magazinimi i 

sigurt i lëndëve të para dhe mirëmbajtja e sistemit të ujërave, në mënyrë që të shmangen 

rrjedhjet dhe ndotjet aksidentale gjatë kushteve ekstreme atmosferike. 

6.5. Mundësinë e ndikimit në ndotjen ndërkufitare të ajrit 

Duke marrë parasysh natyrën, madhësinë dhe lokacionin e projektit, nuk pritet ndikim në 

ndotjen ndërkufitare të ajrit. Për këtë arsye, projekti nuk pritet të shkaktojë ndotje të ajrit jashtë 

territorit të Republikës së Kosovës. 

6.6. Cilësia e ujit 

Cilësia e ujit në zonën e projektit vlerësohet në raport me ujërat sipërfaqësore, ujërat 

nëntokësore, ujërat teknologjike, ujërat sanitare dhe ujërat atmosferike. Në vetë sipërfaqen ku 

planifikohet ndërtimi dhe operimi i fabrikës për prodhimin e ngjyrave me bazë uji dhe 

produkteve solvente nuk janë evidentuar burime të hapura ujore apo rrjedha të përhershme 

ujore. Megjithatë, në afërsi të lokacionit ndodhet lumi Sitnica, i cili sipas matjeve të paraqitura 

në dokumentacionin grafik gjendet në distancë rreth 209.05 m nga parcela e projektit. Gjatë 

fazës së ndërtimit, cilësia e ujit mund të ndikohet vetëm në rast të menaxhimit jo të duhur të 

kantierit, përkatësisht nga rrjedhjet aksidentale të vajrave, karburanteve apo materialeve 

ndërtimore, si dhe nga bartja e sedimenteve gjatë reshjeve atmosferike. Këto ndikime janë të 

përkohshme dhe mund të kontrollohen me masa të rregullta organizative dhe teknike. Gjatë 

fazës së operimit, ndikimi në cilësinë e ujit lidhet kryesisht me ujërat që krijohen nga procesi 

teknologjik dhe pastrimi i pajisjeve. Sipas raportit, uji i përdorur në procesin teknologjik nuk 

parashihet të shkarkohet drejtpërdrejt në recipient, por do të rikthehet për ripërdorim në proces. 

Përveç kësaj, kompania ka planifikuar ndërtimin e sistemit për trajtimin e ujërave të ndotura si 

masë parandaluese dhe sigurie para çdo shkarkimi eventual. 

6.7. Ndikimi i ndotësve në cilësinë e ujërave sipërfaqësore dhe nëntokësore 

Ndikimi i mundshëm i ndotësve në ujërat sipërfaqësore dhe nëntokësore lidhet me natyrën e 

aktivitetit industrial, përdorimin e lëndëve të para për prodhimin e ngjyrave, produkteve 

solvente, aditivëve, pigmenteve dhe materialeve ndihmëse. Nëse këto materiale nuk 

menaxhohen në mënyrë të kontrolluar, ekziston mundësia e ndotjes së tokës dhe përmes saj 

edhe e ujërave nëntokësore. Për ujërat sipërfaqësore, ndjeshmëria kryesore lidhet me afërsinë 

e lumit Sitnica. Duke qenë se lumi ndodhet rreth 209.05 m nga lokacioni i projektit dhe nuk 

kalon brenda parcelës, ndikimi i drejtpërdrejtë nuk pritet të jetë i theksuar. Megjithatë, çdo 

rrjedhje e pakontrolluar e ujërave të ndotura, lëndëve kimike, ujërave të pastrimit apo ujërave 

atmosferike të kontaminuara mund të paraqesë rrezik për cilësinë e ujërave sipërfaqësore. Për 

ujërat nëntokësore, ndikimi mund të paraqitet në rast të depërtimit të substancave ndotëse në 

tokë, sidomos nga derdhjet aksidentale, magazinimi jo adekuat i lëndëve të para apo mungesa 

e sipërfaqeve të papërshkueshme. Për këtë arsye, është e domosdoshme që hapësirat e 

prodhimit, magazinimit dhe manipulimit me lëndë të para të jenë të betonuara ose të izoluara, 

ndërsa çdo derdhje eventuale të pastrohet menjëherë. Me zbatimin e sistemit të mbyllur të 

përdorimit të ujit, trajtimin e ujërave të ndotura, ndarjen e ujërave atmosferike nga ato 

teknologjike dhe magazinimin e sigurt të substancave kimike, ndikimi i ndotësve në ujërat 

sipërfaqësore dhe nëntokësore pritet të jetë i ulët dhe i kontrollueshëm. 

6.8. Mundësia e ndikimit në ndotjen ndërkufitare të ujërave 

Duke marrë parasysh lokacionin e projektit, madhësinë e aktivitetit dhe mënyrën e planifikuar 

të menaxhimit të ujërave, nuk pritet ndikim në ndotjen ndërkufitare të ujërave. 

6.9. Ndryshimet hidromorfologjike, sasia dhe cilësia me referencë të veçantë për 

shkarkimet e ujërave të zeza 

Projekti nuk pritet të shkaktojë ndryshime hidromorfologjike në rrjedhat ujore, pasi aktiviteti 

nuk parasheh ndërhyrje fizike në shtratin e lumit Sitnica, devijim të rrjedhës ujore, ndërtim të 

kanaleve të reja në trup ujor apo ndryshim të regjimit natyror të ujërave sipërfaqësore. Lumi 

Sitnica ndodhet jashtë parcelës së projektit, prandaj nuk pritet ndikim i drejtpërdrejtë në 

morfologjinë apo rrjedhën e tij. 

Sa i përket sasisë së ujërave, projekti parasheh përdorimin e ujit në procesin teknologjik, ku uji 

pas përdorimit do të mbetet ne produktin final te ngjyrës. Kjo mënyrë e funksionimit e zvogëlon 

ndjeshëm sasinë e ujërave të ndotura që mund të krijohen dhe ul nevojën për shkarkime të 

vazhdueshme. Ujërat sanitare do të menaxhohen përmes sistemit përkatës të kanalizimit, ndërsa 

ujërat atmosferike do të grumbullohen dhe do të largohen në mënyrë të kontrolluar. 

Në aspektin e cilësisë, ujërat që mund të krijohen nga pastrimi i pajisjeve mund të përmbajnë 

mbetje pigmentesh, aditivë, lëndë organike dhe substanca të tjera që lidhen me procesin e 

prodhimit të ngjyrave. Për këtë arsye, këto ujëra duhet të trajtohen në sistemin e paraparë për 

trajtimin e ujërave të ndotura, para çdo shkarkimi eventual, në mënyrë që parametrat si pH, 

COD, BOD, materiet e suspenduara dhe përbërësit kimikë të jenë brenda vlerave të lejuara. 

Në përgjithësi, projekti nuk pritet të ndikojë në ndryshime hidromorfologjike të ujërave 

sipërfaqësore. Ndikimi në sasinë dhe cilësinë e ujërave të zeza vlerësohet minimal dhe i 

kontrollueshëm, pasi uji i përdorur në proces do të trajtohet dhe do të ripërdoret, ndërsa ujërat 

sanitare dhe atmosferike do të menaxhohen ndaras dhe në mënyrë të kontrolluar. 

6.10.  Toka 

Ndikimi në tokë gjatë fazës së ndërtimit lidhet kryesisht me gërmimet, nivelimin, përgatitjen e 

bazamentit, betonimin e sipërfaqeve dhe lëvizjen e makinerive. Këto aktivitete mund të 

shkaktojnë ndryshim të strukturës sipërfaqësore të tokës dhe kompaktim lokal. Gjatë fazës së 

operimit, ndikimi kryesor lidhet me përdorimin dhe magazinimin e lëndëve të para, produkteve 

solvente, pigmenteve, aditivëve dhe materialeve ndihmëse. Në rast të menaxhimit jo të duhur, 

mund të paraqitet rrezik nga derdhjet aksidentale dhe ndotja lokale e tokës. Me zbatimin e 

sipërfaqeve të papërshkueshme, magazinimin e kontrolluar të lëndëve të para, menaxhimin e 

mbeturinave dhe reagimin e shpejtë në raste emergjente, ndikimi në tokë pritet të jetë i kufizuar 

dhe i menaxhueshëm. 

6.11. Ndikimi fizik, ndryshimi në topografinë lokale, erozioni i tokës, rrëshqitjet 

e tokës, etj. 

Ndikimi fizik në terren pritet të jetë i kufizuar, pasi projekti zhvillohet brenda parcelave të 

përcaktuara dhe nuk parashihen ndërhyrje të mëdha në relievin natyror të zonës. Aktivitetet 

ndërtimore do të përfshijnë kryesisht përgatitjen e terrenit, nivelimin lokal, ndërtimin e objektit, 

rrugëve të brendshme dhe sipërfaqeve për manipulim. 

Ndryshimi në topografinë lokale do të jetë i kufizuar vetëm në zonën ku do të vendosen objektet 

dhe infrastruktura përcjellëse. Nuk priten ndryshime të mëdha të terrenit, devijime të rrjedhave 

ujore apo ndërhyrje në forma të veçanta gjeomorfologjike. Duke qenë se lokacioni nuk 

paraqitet si terren me pjerrësi të theksuar apo me rrezik të lartë gjeologjik, mundësia për 

rrëshqitje të tokës vlerësohet e ulët. Erozioni i tokës mund të paraqitet vetëm përkohësisht gjatë 

fazës së ndërtimit, sidomos në sipërfaqet e ekspozuara gjatë reshjeve. Ky ndikim mund të 

parandalohet përmes organizimit të punimeve, stabilizimit të sipërfaqeve, largimit të 

kontrolluar të ujërave atmosferike dhe përfundimit të shpejtë të shtresave mbrojtëse si betonimi 

apo asfaltimi. 

6.12. Ndikimi i emetimeve të ndotësve në vendndodhjen e projektit të planifikuar 

dhe në tokën përreth dhe krahasimi me treguesit e përcaktuar me norma dhe 

standarde sipas legjislacionit përkatës 

Ndikimi i emetimeve të ndotësve në tokë mund të paraqitet kryesisht në rast të derdhjeve 

aksidentale të lëndëve të para, produkteve solvente, vajrave, karburanteve, pigmenteve, 

aditivëve apo ujërave të ndotura nga pastrimi i pajisjeve. Në kushte normale të operimit, nuk 

pritet ndotje e tokës, pasi procesi teknologjik do të zhvillohet brenda objektit të kontrolluar dhe 

në sipërfaqe të përshtatura për aktivitet industrial. Gjatë ndërtimit, ndotja e mundshme e tokës 

mund të lidhet me makineritë ndërtimore, mbeturinat ndërtimore dhe përdorimin e materialeve 

ndihmëse. Gjatë operimit, ndikimi më i rëndësishëm lidhet me magazinimin e produkteve 

kimike dhe solventeve. Për këtë arsye, lëndët e para dhe produktet duhet të ruhen në hapësira 

të mbyllura, të ajrosura, të izoluara dhe me dysheme të papërshkueshme. Krahasuar me 

kërkesat mjedisore dhe standardet për mbrojtjen e tokës, ndikimi vlerësohet i pranueshëm 

vetëm nëse zbatohen masat për parandalimin e derdhjeve, ndarjen e mbeturinave, dorëzimin e 

tyre tek operatorë të licencuar dhe monitorimin e rregullt të gjendjes së lokacionit. Në rast të 

ndonjë ndotjeje aksidentale, duhet të bëhet pastrimi i menjëhershëm dhe trajtimi i materialit të 

kontaminuar sipas kërkesave ligjore. 

6.13. Ndikimi në shfrytëzimin e tokës dhe burimeve natyrore 

Projekti do të ndikojë në shfrytëzimin e tokës përmes transformimit të sipërfaqes së parcelës 

në funksion të aktivitetit industrial për prodhimin e ngjyrave. Kjo nënkupton përdorimin e tokës 

për ndërtim, prodhim, magazinim, qarkullim të automjeteve dhe infrastrukturë përcjellëse. 

Ndikimi në burimet natyrore pritet të jetë i kufizuar. Burimi kryesor natyror që do të përdoret 

është uji, i cili sipas raportit do të shfrytëzohet për nevoja teknologjike, sanitare dhe pastrim. 

Një pjesë e rëndësishme e ujit të përdorur në proces parashihet të rikthehet përsëri në proces, 

duke ulur konsumin e ujit të freskët dhe presionin mbi burimet ujore lokale.  Projekti nuk 

parasheh shfrytëzim të burimeve minerale, prerje të pyjeve, ndërhyrje në trupa ujorë apo 

përdorim të drejtpërdrejtë të burimeve natyrore të ndjeshme. Për këtë arsye, ndikimi në 

shfrytëzimin e burimeve natyrore vlerësohet i ulët dhe i kontrollueshëm. 

6.13. Ndikimi në shfrytëzimin e tokës dhe burimeve natyrore 

Projekti do të ndikojë në shfrytëzimin e tokës përmes transformimit të sipërfaqes së parcelës 

në funksion të aktivitetit industrial për prodhimin e ngjyrave. Kjo nënkupton përdorimin e tokës 

për ndërtim, prodhim, magazinim, qarkullim të automjeteve dhe infrastrukturë përcjellëse. 

Ndikimi në burimet natyrore pritet të jetë i kufizuar. Burimi kryesor natyror që do të përdoret 

është uji, i cili sipas raportit do të shfrytëzohet për nevoja teknologjike, sanitare dhe pastrim. 

Një pjesë e rëndësishme e ujit të përdorur në proces parashihet të rikthehet përsëri në proces, 

duke ulur konsumin e ujit të freskët dhe presionin mbi burimet ujore lokale.  Projekti nuk 

parasheh shfrytëzim të burimeve minerale, prerje të pyjeve, ndërhyrje në trupa ujorë apo 

përdorim të drejtpërdrejtë të burimeve natyrore të ndjeshme. Për këtë arsye, ndikimi në 

shfrytëzimin e burimeve natyrore vlerësohet i ulët dhe i kontrollueshëm. 

6.14. Sasia dhe cilësia e tokës bujqësore të humbu 

Sipërfaqja ku planifikohet zhvillimi i projektit do të përdoret për ndërtimin dhe funksionimin 

e fabrikës për prodhimin e ngjyrave, me sipërfaqe funksionale rreth 4,000 m². Kjo sipërfaqe do 

të dalë nga përdorimi i mundshëm bujqësor dhe do të shfrytëzohet për qëllime industriale dhe 

prodhuese. Humbja e tokës bujqësore e cila eshte kategori e klases 4,  është lokale dhe e 

kufizuar në kufijtë e parcelave të projektit. Duke marrë parasysh madhësinë e projektit dhe 

faktin se aktiviteti zhvillohet në një zonë me qasje në infrastrukturë ekzistuese, kjo humbje nuk 

pritet të ketë ndikim të rëndësishëm në fondin e përgjithshëm të tokës bujqësore të zonës. 

Cilësia e tokës mund të ruhet në pjesët përreth nëse zbatohen masat për mbrojtjen nga ndotja, 

menaxhimin e lëndëve kimike, kontrollin e ujërave atmosferike dhe parandalimin e derdhjeve 

aksidentale. Në këtë mënyrë, ndikimi në tokën bujqësore përreth mbetet i kufizuar dhe nuk 

pritet degradim i cilësisë së saj. 

6.15. Ndikimi në karakteristikat gjeologjike dhe gjeomorfologjike 

Ndikimi i projektit në karakteristikat gjeologjike dhe gjeomorfologjike të zonës pritet të jetë 

minimal. Projekti nuk parasheh gërmime të thella, shfrytëzim të materialeve minerale, hapje të 

guroreve, ndryshim të madh të relievit apo ndërhyrje në struktura të veçanta gjeologjike. Gjatë 

fazës së ndërtimit do të ketë ndërhyrje të kufizuara në shtresën sipërfaqësore të tokës për 

përgatitjen e bazamentit dhe ndërtimin e objektit. Këto ndërhyrje janë të zakonshme për objekte 

industriale dhe nuk pritet të shkaktojnë ndryshime të rëndësishme në përbërjen gjeologjike të 

terrenit. Nga aspekti gjeomorfologjik, lokacioni nuk paraqet forma të ndjeshme natyrore, si 

shpate të thepisura, gryka, zona erozive aktive apo struktura të veçanta relievore. Për këtë arsye, 

projekti nuk pritet të ndikojë negativisht në karakterin gjeomorfologjik të zonës. Ndikimi 

mbetet lokal, i kufizuar dhe i menaxhueshëm gjatë fazës së ndërtimit dhe operimit. 

6.16. Popullsia lokale 

Popullsia lokale në zonën e projektit lidhet kryesisht me banorët e fshatit Gllavotin dhe 

vendbanimet përreth në Komunën e Vushtrrisë. Lokacioni i fabrikës për prodhimin e ngjyrave 

me bazë uji dhe produkte solvente ndodhet jashtë zonës së dendur të banimit, ndërsa objektet 

e banimit janë në distanca të caktuara nga parcela e projektit. Për këtë arsye, ndikimi i 

drejtpërdrejtë në popullsinë lokale pritet të jetë i kufizuar. Gjatë fazës së ndërtimit mund të 

paraqiten shqetësime të përkohshme për banorët përreth, kryesisht nga pluhuri, zhurma, lëvizja 

e makinerive dhe rritja e qarkullimit të automjeteve. Këto ndikime do të jenë të përkohshme 

dhe të kufizuara në periudhën e realizimit të punimeve. Gjatë fazës së operimit, ndikimi në 

popullsi pritet të jetë i ulët, pasi procesi teknologjik zhvillohet brenda objektit industrial dhe 

parashihen masa për kontrollin e ajrit, ujërave, zhurmës dhe mbeturinave. Projekti mund të ketë 

edhe ndikim pozitiv për popullsinë lokale përmes krijimit të vendeve të punës dhe zhvillimit të 

aktivitetit ekonomik në zonë. 

6.17. Ndryshimet në numrin dhe strukturën e popullsisë dhe ndikimet të lidhura 

me mjedisin, popullsia, përqendrimi dhe migrimi 

Projekti nuk pritet të shkaktojë ndryshime të mëdha në numrin, strukturën apo përqendrimin e 

popullsisë në zonë. Aktiviteti i planifikuar ka karakter industrial lokal dhe nuk parashihet të 

shkaktojë zhvendosje të popullsisë, rritje të papritur të dendësisë së banimit apo ndryshim të 

strukturës demografike të vendbanimeve përreth. Ndikimi i mundshëm mund të jetë pozitiv, 

për shkak të krijimit të mundësive të reja për punësim dhe angazhimit të punëtorëve lokalë. 

Projekti mund të ndikojë në mbajtjen e fuqisë punëtore në zonë, duke ofruar mundësi pune në 

sektorin prodhues. Nga aspekti mjedisor, ndikimet ndaj popullsisë mbeten të lidhura kryesisht 

me cilësinë e ajrit, zhurmën, trafikun dhe sigurinë gjatë operimit, por këto ndikime pritet të 

jenë të menaxhueshme me zbatimin e masave mbrojtëse. 

6.18. Ndikimet vizuale të vendbanimeve 

Ndikimi vizual i projektit në vendbanimet përreth lidhet me praninë e objektit industrial, 

infrastrukturës përcjellëse, lëvizjen e automjeteve dhe organizimin e hapësirës prodhuese. 

Duke qenë se projekti ndodhet jashtë zonës së dendur të banimit dhe në një hapësirë me 

karakter të hapur rural dhe funksional, ndikimi vizual në vendbanime pritet të jetë i kufizuar. 

Gjatë fazës së ndërtimit, ndikimi vizual do të jetë më i dukshëm për shkak të pranisë së 

makinerive, materialeve ndërtimore dhe punimeve në terren. Ky ndikim është i përkohshëm. 

Gjatë fazës së operimit, ndikimi vizual do të lidhet kryesisht me objektin e fabrikës dhe 

aktivitetet përcjellëse, por mund të zbutet përmes organizimit të rregullt të hapësirës, 

mirëmbajtjes së objektit, pastrimit të zonës dhe gjelbërimit përreth parcelës. Në përgjithësi, 

ndikimi vizual vlerësohet lokal dhe i pranueshëm. 

6.19. Ndikimet e emetimit të ndotësve, zhurmës, vibrimet, nxehtësisë dhe të 

gjitha llojet e rrezatimit për shëndetin e njeriut 

Ndikimet e mundshme në shëndetin e njeriut lidhen me emetimet në ajër, zhurmën, vibrimet, 

nxehtësinë dhe ekspozimin ndaj substancave që përdoren në procesin e prodhimit të ngjyrave. 

Gjatë fazës së ndërtimit, ndikimet kryesore mund të paraqiten nga pluhuri, gazrat nga 

makineritë, zhurma dhe vibrimet nga pajisjet ndërtimore. Këto ndikime janë të përkohshme 

dhe mund të zvogëlohen përmes spërkatjes së sipërfaqeve, mirëmbajtjes së makinerive dhe 

kufizimit të punimeve në orarin ditor. Gjatë fazës së operimit, ndikimi në shëndetin e njeriut 

pritet të jetë i kontrolluar, pasi procesi zhvillohet kryesisht brenda objektit dhe me pajisje të 

përshtatshme teknologjike. Për produktet me bazë solvente duhet të sigurohet ventilim adekuat, 

ruajtje e sigurt e lëndëve kimike, përdorim i pajisjeve mbrojtëse personale nga punëtorët dhe 

zbatim i procedurave të sigurisë. Zhurma nga pajisjet prodhuese pritet të mbetet brenda kufijve 

të lejuar nëse pajisjet mirëmbahen dhe vendosen në hapësira të mbyllura. Projekti nuk parasheh 

burime të rrezatimit jonizues apo jo-jonizues me ndikim në shëndetin e njeriut. Po ashtu, nuk 

pritet gjenerim i nxehtësisë në nivel që do të ndikonte në mjedisin përreth apo në popullsinë 

lokale. 

6.20. Ndikimet socio-ekonomike 

Projekti pritet të ketë ndikime socio-ekonomike kryesisht pozitive. Ndërtimi dhe operimi i 

fabrikës për prodhimin e ngjyrave do të kontribuojë në zhvillimin e sektorit prodhues në 

Komunën e Vushtrrisë, krijimin e vendeve të punës, rritjen e aktivitetit ekonomik lokal dhe 

fuqizimin e prodhimit vendor. Gjatë fazës së ndërtimit mund të angazhohen punëtorë lokalë 

dhe kompani vendore për punime ndërtimore, transport, furnizim me materiale dhe shërbime 

të tjera mbështetëse. Gjatë fazës së operimit, projekti krijon mundësi për punësim të 

qëndrueshëm në prodhim, magazinim, administratë, mirëmbajtje, transport dhe kontroll të 

cilësisë. Ndikimet negative socio-ekonomike janë të kufizuara dhe lidhen kryesisht me rritjen 

e qarkullimit të automjeteve, zhurmën dhe aktivitetin industrial në zonë, të cilat mund të 

menaxhohen me organizim të mirë të punës. 

6.21. Ndikimi i projektit në strukturën e ekonomisë lokale, sipas sektorit 

prodhues dhe degës kryesore të zonës 

Projekti ndikon pozitivisht në strukturën e ekonomisë lokale, pasi e forcon sektorin prodhues 

në Komunën e Vushtrrisë. Fabrika për prodhimin e ngjyrave me bazë uji dhe produkte solvente 

përfaqëson aktivitet industrial që lidhet drejtpërdrejt me sektorin e ndërtimit, mirëmbajtjes së 

objekteve, industrisë së materialeve ndërtimore dhe furnizimit të tregut vendor. 

Në zonën përreth, aktivitetet ekonomike lidhen kryesisht me bujqësinë, tregtinë, shërbimet, 

transportin dhe prodhimin. Zhvillimi i këtij projekti shton një komponent të rëndësishëm 

industrial dhe prodhues, duke ndihmuar në diversifikimin e ekonomisë lokale. Përmes 

prodhimit vendor, projekti mund të zvogëlojë varësinë nga importi i produkteve të ngjashme 

dhe të krijojë lidhje ekonomike me sektorë të tjerë, si transporti, paketimi, ndërtimtaria dhe 

tregtia. 

6.22. Numri i vendeve të punës të krijuara gjatë fazave të ndërtimit dhe 

funksionimit të projektit, si dhe humbjet e mundshme të vendeve të punës në 

sektorët apo zonat e prekura 

Gjatë fazës së ndërtimit, projekti pritet të krijojë vende pune të përkohshme për punëtorë 

ndërtimi, operatorë makinerish, transportues, instalues të pajisjeve dhe staf mbështetës. Numri 

i saktë i punëtorëve do të varet nga dinamika e ndërtimit, fazat e punimeve dhe angazhimi i 

kontraktorëve. Gjatë fazës së operimit, projekti pritet të krijojë vende pune më të qëndrueshme 

në prodhim, kontroll të cilësisë, magazinim, mirëmbajtje, administratë dhe logjistikë, ky numer 

mund te jete nga 30- 50 punetorë. Këto vende pune do të kenë ndikim pozitiv në ekonominë 

lokale dhe në rritjen e të ardhurave për familjet e punëtorëve të angazhuar. Nuk priten humbje 

të vendeve të punës në sektorët apo zonat e prekura, pasi projekti nuk zhvendos aktivitete 

ekzistuese ekonomike dhe nuk pengon drejtpërdrejt sektorët e tjerë lokalë. Përkundrazi, 

projekti mund të krijojë mundësi shtesë bashkëpunimi me biznese lokale për furnizim, transport 

dhe shërbime përcjellëse. 

6.23. Kontributi i projektit në ekonominë rajonale dhe kombëtare 

Projekti për ndërtimin dhe operimin e fabrikës “Ecotech” pritet të kontribuojë në ekonominë 

rajonale dhe kombëtare përmes zhvillimit të prodhimit vendor, krijimit të vendeve të punës dhe 

rritjes së aktivitetit ekonomik në Komunën e Vushtrrisë. Prodhimi i ngjyrave me bazë uji dhe 

produkteve solvente ka rëndësi për tregun vendor, sidomos për sektorin e ndërtimit dhe 

mirëmbajtjes së objekteve. Në nivel rajonal, projekti ndihmon në zgjerimin e kapaciteteve 

prodhuese dhe në rritjen e qarkullimit ekonomik përmes furnizuesve, transportuesve dhe 

bizneseve mbështetëse. Në nivel kombëtar, projekti kontribuon në fuqizimin e prodhimit 

vendor, uljen e varësisë nga importi, rritjen e konkurrencës në treg dhe krijimin e vlerës së 

shtuar brenda vendit. Me zbatimin e masave mjedisore dhe standardeve të sigurisë, ky kontribut 

mund të realizohet në mënyrë të qëndrueshme dhe të pranueshme për mjedisin. 

6.24. Ekosistemet dhe gjeologjia 

Zona ku planifikohet realizimi i projektit “Ecotech” në Gllavotin, Komuna e Vushtrrisë, nuk 

paraqet ekosistem të veçantë apo zonë me ndjeshmëri të lartë ekologjike. Lokacioni gjendet në 

një hapësirë me karakter kryesisht rural dhe të hapur, me përdorim bujqësor dhe me ndikime të 

mëparshme antropogjene. Në sipërfaqen e projektit nuk janë evidentuar habitate të mbrojtura, 

zona pyjore kompakte, ligatina apo korridore të rëndësishme ekologjike. Nga aspekti 

gjeologjik, zona i takon terrenit fushor të Rrafshit të Kosovës, me depozitime sedimentare dhe 

kushte të përshtatshme për zhvillim ndërtimor. Projekti nuk parasheh gërmime të thella, 

shfrytëzim të materialeve minerale apo ndërhyrje në struktura të veçanta gjeologjike. Për këtë 

arsye, ndikimi në ekosistemet lokale dhe në karakteristikat gjeologjike vlerësohet i ulët, lokal 

dhe i menaxhueshëm. 

6.25. Humbja dhe dëmtimi i specieve bimore dhe shtazore dhe habitateve të tyre 

Realizimi i projektit nuk pritet të shkaktojë humbje të rëndësishme të specieve bimore dhe 

shtazore, pasi lokacioni nuk përfshin habitate natyrore me vlera të veçanta ekologjike. Bimësia 

në zonë është kryesisht e karakterit barishtor, bujqësor dhe vegjetacion i zakonshëm i zonave 

rurale, ndërsa fauna përfaqësohet kryesisht nga specie të zakonshme të përshtatura me mjedise 

të hapura dhe të ndikuara nga aktiviteti njerëzor. Gjatë fazës së ndërtimit mund të ketë 

shqetësim të përkohshëm të faunës së vogël për shkak të zhurmës, pluhurit dhe lëvizjes së 

makinerive. Ky ndikim është i kufizuar në kohë dhe hapësirë. Gjatë operimit, ndikimi në florë 

dhe faunë pritet të jetë minimal, pasi aktiviteti do të zhvillohet brenda objektit industrial dhe 

nuk parasheh ndërhyrje të drejtpërdrejta në habitate natyrore. 

6.26. Humbja dhe dëmtimi i veçorive gjeologjike, paleontologjike dhe 

gjeomorfologjike, biodiversitetit, florës dhe faunës, pasurive natyrore të 

mbrojtura, specieve të rralla dhe të rrezikuara të bimëve dhe kafshëve të egra 

dhe habitateve të tyre 

Në lokacionin e projektit dhe në afërsi të drejtpërdrejtë të tij nuk janë evidentuar veçori të 

veçanta gjeologjike, paleontologjike apo gjeomorfologjike që mund të dëmtohen nga realizimi 

i projektit. Projekti nuk përfshin ndërhyrje në shpate të ndjeshme, gryka, formacione të veçanta 

shkëmbore, zona fosilmbajtëse apo forma natyrore me vlera të mbrojtura. Gjithashtu, në zonën 

e projektit nuk janë identifikuar pasuri natyrore të mbrojtura, specie të rralla apo të rrezikuara 

të florës dhe faunës, si dhe habitate të tyre të mbrojtura. Duke marrë parasysh karakterin e 

lokacionit dhe natyrën e projektit, ndikimi në biodiversitet dhe në vlerat natyrore vlerësohet i 

ulët. Në rast se gjatë punimeve eventualisht hasen elemente me vlera natyrore, gjeologjike apo 

paleontologjike, punimet duhet të ndërpriten dhe të njoftohen institucionet kompetente. 

6.27. Qëllimi dhe shfrytëzimi i sipërfaqeve 

Sipërfaqja e projektit do të shfrytëzohet për ndërtimin dhe funksionimin e fabrikës për 

prodhimin e ngjyrave me bazë uji dhe produkteve solvente. Brenda lokacionit do të 

organizohen hapësirat për objektin prodhues, magazinimin e lëndëve të para dhe produkteve të 

gatshme, zonat për manipulim, qarkullimin e automjeteve, infrastrukturën teknike dhe sistemet 

përcjellëse të sigurisë dhe mbrojtjes së mjedisit. Shfrytëzimi i sipërfaqes do të jetë i orientuar 

për aktivitet industrial dhe prodhues. Ky shfrytëzim do të bëhet brenda kufijve të parcelave të 

projektit, pa nevojë për zgjerim në sipërfaqe të tjera jashtë lokacionit të planifikuar. Me 

organizim të mirë të hapësirës, betonim të sipërfaqeve të ndjeshme dhe menaxhim të 

kontrolluar të lëndëve të para, ndikimi në sipërfaqen e tokës mbetet i kufizuar. 

6.28. Sipërfaqet e ndërtuara dhe të pa ndërtuara 

Lokacioni i projektit përfshin sipërfaqen funksionale të parcelave ku do të vendosen objekti 

prodhues dhe infrastruktura përcjellëse. Pjesa e ndërtuar do te jete 2,900 m² ndërsa pjesa tjetër 

do të mbetet si hapësirë e lirë funksionale për qarkullim, mirëmbajtje, siguri dhe gjelbërim.  

Sipërfaqet e ndërtuara do të kenë funksion prodhues, magazinues dhe teknik, ndërsa sipërfaqet 

e pa ndërtuara do të shërbejnë për qasje, lëvizje të automjeteve, organizim të jashtëm dhe 

mundësi të gjelbërimit mbrojtës. Organizimi i këtyre sipërfaqeve duhet të sigurojë funksionim 

të rregullt të impiantit, por edhe mbrojtje të tokës dhe ujërave nga ndotja e mundshme.  

6.29. Shfrytëzimi i tokës 

Shfrytëzimi i tokës për këtë projekt lidhet me transformimin e parcelës në funksion të aktivitetit 

industrial për prodhimin e ngjyrave. Toka do të përdoret për ndërtimin e objektit, vendosjen e 

pajisjeve teknologjike, magazinimin e lëndëve të para dhe produkteve, si dhe për qarkullimin 

dhe manipulimin e automjeteve. Ky ndryshim i shfrytëzimit të tokës është lokal dhe i kufizuar 

në sipërfaqen e projektit. Projekti nuk parasheh shfrytëzim të burimeve minerale, ndërhyrje në 

pyje, ndërhyrje në trupa ujorë apo përdorim të sipërfaqeve të mbrojtura natyrore. Ndikimi në 

shfrytëzimin e tokës vlerësohet i pranueshëm, me kusht që gjatë ndërtimit dhe operimit të 

zbatohen masat për mbrojtjen e tokës nga ndotja, kontrollin e derdhjeve aksidentale, 

menaxhimin e ujërave dhe mbeturinave, si dhe mirëmbajtjen e rregullt të hapësirës së projektit. 

6.30. Infrastruktura komunale 

Lokacioni i projektit “Ecotech” në Gllavotin, Komuna e Vushtrrisë, ka qasje në infrastrukturën 

komunale ekzistuese, e cila mundëson zhvillimin dhe funksionimin e projektit pa pasur nevojë 

për ndërhyrje të mëdha shtesë jashtë parcelës. Qasja në lokacion realizohet përmes rrugës 

lokale Vushtrri, Prilluzhë, e cila mundëson hyrjen dhe daljen e automjeteve për furnizim me 

lëndë të para, transport të produkteve të gatshme dhe shërbime të tjera operative. Infrastruktura 

komunale përfshin rrugën qasëse, mundësinë e furnizimit me ujë nga rrjeti publik, lidhjen me 

rrjetin elektrik dhe menaxhimin e ujërave sanitare përmes sistemit përkatës të kanalizimit. 

Projekti do të shfrytëzojë këtë infrastrukturë në mënyrë funksionale, ndërsa ndikimi mbi të 

pritet të jetë i kufizuar dhe i menaxhueshëm, pasi aktiviteti zhvillohet brenda parcelës së 

planifikuar dhe nuk parasheh ngarkesë të jashtëzakonshme mbi rrjetet publike.  

6.31. Trafiku 

Gjatë fazës së ndërtimit, trafiku mund të rritet përkohësisht për shkak të lëvizjes së automjeteve 

transportuese, makinerive ndërtimore dhe furnizimit me materiale ndërtimore. Ky ndikim do 

të jetë i kufizuar në kohë dhe do të varet nga dinamika e punimeve. Për të shmangur pengesat 

në qarkullim, hyrja dhe dalja e automjeteve duhet të organizohen në mënyrë të kontrolluar. 

Gjatë fazës së operimit, trafiku do të lidhet kryesisht me furnizimin me lëndë të para, 

transportin e produkteve të gatshme, lëvizjen e punëtorëve dhe shërbimet përcjellëse. Duke 

qenë se qasja në lokacion sigurohet përmes rrugës ekzistuese lokale Vushtrri, Prilluzhë, nuk 

pritet që projekti të shkaktojë ngarkesë të lartë apo pengesa të konsiderueshme në trafikun 

lokal. Ndikimi mbetet lokal dhe mund të menaxhohet me organizim të mirë të orareve të 

transportit dhe respektim të rregullave të qarkullimit. 

6.32. Furnizimi me ujë 

Furnizimi me ujë për projektin parashihet të realizohet nga rrjeti publik i ujësjellësit dhe nga 

pusi vetanak, sipas kushteve teknike dhe mundësive të furnizimit në zonë. Uji do të përdoret 

për nevoja teknologjike, pastrim të pajisjeve, nevoja sanitare dhe sipas rastit për mirëmbajtjen 

e hapësirave të jashtme. Sipas të dhënave të raportit, uji i përdorur në procesin teknologjik nuk 

parashihet të shkarkohet drejtpërdrejt, por do të rikthehet në proces, duke mundësuar uljen e 

konsumit të ujit të freskët dhe zvogëlimin e sasisë së ujërave të ndotura. Ky sistem i përdorimit 

të mbyllur të ujit paraqet masë të rëndësishme për mbrojtjen e burimeve ujore dhe për 

funksionim më të qëndrueshëm të projektit. 

6.33. Energjia 

Energjia elektrike është e domosdoshme për funksionimin e pajisjeve teknologjike të fabrikës, 

përfshirë mikserët, disperguesit, pompat, sistemet e dozimit, linjat e mbushjes dhe paketimit, 

sistemet e ventilimit, ndriçimin dhe pajisjet ndihmëse. Furnizimi me energji pritet të realizohet 

përmes rrjetit ekzistues elektrik, në përputhje me kushtet teknike të operatorit përkatës. 

Ndikimi nga përdorimi i energjisë lidhet kryesisht me konsumin gjatë operimit të pajisjeve 

prodhuese. Projekti nuk parasheh prodhim të energjisë nga djegia e karburanteve në lokacion 

dhe nuk përfshin procese me djegie industriale. Për këtë arsye, ndikimi i drejtpërdrejtë në 

mjedis nga energjia është i kufizuar. Përdorimi racional i energjisë, mirëmbajtja e pajisjeve dhe 

zgjedhja e teknologjive efikase do të ndihmojnë në uljen e konsumit dhe në përmirësimin e 

gjendjes mjedisore. 

6.34. Ujërat e zeza 

Ujërat e zeza që mund të krijohen gjatë funksionimit të projektit ndahen në ujëra sanitare dhe 

ujëra të përdorura nga procesi teknologjik apo pastrimi i pajisjeve. Ujërat e zeza do të krijohen 

nga përdorimi i ujerave sanitare nga punëtorët dhe do të menaxhohen përmes sistemit përkatës 

të kanalizimit. Ujërat teknologjike, sidomos ato që krijohen gjatë pastrimit të enëve dhe 

pajisjeve të prodhimit, mund të përmbajnë mbetje pigmentesh, aditivë, lëndë organike apo 

përbërës të tjerë nga procesi i prodhimit, do te shkarkohen ne impiantin për trajtim dhe me pas 

do kthehen ne ripërdorim. Me këtë qasje, ndikimi i ujërave të zeza në mjedis pritet të jetë i 

kontrolluar, me kusht që sistemi i trajtimit të mirëmbahet rregullisht dhe të bëhet monitorimi i 

parametrave përkatës para çdo shkarkimi eventual. 

6.35. Gjenerimi i mbeturinave 

Gjatë fazës së ndërtimit do të gjenerohen kryesisht mbeturina ndërtimore, si dheu i gërmuar, 

mbetje betoni, materiale ambalazhi, mbetje metalike dhe mbeturina komunale nga punëtorët. 

Këto mbeturina duhet të grumbullohen në mënyrë të ndarë dhe të largohen në vend depozitime 

apo te operatorë të licencuar, sipas llojit të mbeturinës. Gjatë fazës së operimit, mbeturinat 

mund të krijohen nga ambalazhet e lëndëve të para, ambalazhet e dëmtuara, filtrat e përdorur, 

mbetje të vogla nga procesi i prodhimit, mbeturina komunale dhe eventualisht mbetje nga 

sistemi i trajtimit të ujërave. Duke qenë se procesi përfshin përdorimin e pigmenteve, aditivëve 

dhe produkteve solvente, çdo mbetje që ka karakter të kontaminuar duhet të trajtohet veçmas 

dhe të dorëzohet te operatorët e licencuar. Menaxhimi i mbeturinave duhet të bëhet përmes 

ndarjes në burim, vendosjes në kontejnerë të posaçëm, ruajtjes së përkohshme në hapësira të 

sigurta dhe largimit të kontrolluar. Kjo siguron që mbeturinat të mos shkaktojnë ndotje të tokës, 

ujërave apo ajrit. 

6.36. Pasuritë e mbrojtura natyrore, kulturore dhe rrethina e tyre, veçoritë e 

peizazhit 

Në lokacionin e projektit dhe në afërsi të drejtpërdrejtë të tij nuk janë evidentuar pasuri të 

mbrojtura natyrore, zona të mbrojtura të biodiversitetit, rezervate natyrore, habitate të veçanta 

apo korridore ekologjike që mund të ndikohen nga realizimi i projektit. Po ashtu, në raport 

është cekur se nuk evidentohen objekte të mbrojtura të trashëgimisë kulturore dhe historike në 

hapësirën ku planifikohet zhvillimi i projektit.  Peizazhi i zonës ka karakter kryesisht rural dhe 

të hapur, me sipërfaqe bujqësore dhe elemente të infrastrukturës lokale. Ndikimi i projektit në 

peizazh lidhet kryesisht me prezencën e objektit industrial dhe infrastrukturës përcjellëse, por 

ky ndikim do të jetë lokal dhe i kufizuar. Me organizim të mirë të lokacionit, mirëmbajtje të 

hapësirave të jashtme dhe gjelbërim përreth parcelës, ndikimi vizual mund të zbutet dhe 

projekti mund të integrohet në mënyrë të pranueshme në rrethinën ekzistuese. 

6.37. Përshkrimi i ndikimeve të projektit në mjedis përmban gjithashtu 

informacione që rezultojnë  

Përshkrimi i ndikimeve të projektit në mjedis përfshin edhe ndikimet që mund të paraqiten nga 

zbatimi i projektit, punimet e largimit, ndikimet kumulative me projekte të tjera ekzistuese, 

shtrirja hapësinore e ndikimeve, shkarkimet eventuale të ujërave të ndotura, emetimet nga faza 

e ndërtimit dhe operimit, si dhe ndikimet e mundshme në ndryshimet klimatike. Duke u bazuar 

në natyrën e projektit “Ecotech”, ndikimet kryesore vlerësohen si lokale, të kufizuara dhe të 

menaxhueshme me zbatimin e masave mbrojtëse mjedisore. Projekti zhvillohet për prodhimin 

e ngjyrave me bazë uji dhe produkteve solvente, ku uji i përdorur në proces parashihet të 

rikthehet në proces, ndërsa për siguri është planifikuar edhe trajtimi i ujërave të ndotura para 

çdo shkarkimi eventual. 

6.38. Zbatimi i projektit, duke përfshirë punimet e largimit, sipas rastit 

Në rast të ndërprerjes përfundimtare të aktivitetit, punimet e largimit do të përfshijnë 

çmontimin e pajisjeve, largimin e materialeve të mbetura, pastrimin e hapësirave prodhuese, 

menaxhimin e mbeturinave dhe rehabilitimin e sipërfaqes së prekur. Këto punime duhet të 

realizohen në mënyrë të kontrolluar, me qëllim që të mos shkaktohet ndotje e tokës, ujërave 

apo ajrit. Pas përfundimit të aktivitetit, lokacioni duhet të lihet në gjendje të sigurt mjedisore 

dhe të përshtatshme për përdorim të mëtejshëm. 

6.39. Ndikimet kumulative të projekteve të tjera ekzistuese 

Ndikimet kumulative mund të paraqiten nga bashkëveprimi i projektit “Ecotech” me aktivitetet 

ekzistuese në zonën përreth, si qarkullimi rrugor, veprimtaritë ekonomike lokale, aktivitetet 

bujqësore dhe infrastruktura komunale. Këto ndikime mund të lidhen kryesisht me rritjen e 

trafikut, zhurmën, pluhurin dhe përdorimin e infrastrukturës ekzistuese. Duke qenë se projekti 

nuk parasheh shkarkime të pakontrolluara, nuk përfshin djegie industriale dhe nuk paraqet 

burim të madh të emetimeve, ndikimi kumulativ në ajër, ujë dhe tokë pritet të jetë i kufizuar. 

Megjithatë, gjatë operimit duhet të kontrollohet transporti i lëndëve të para dhe produkteve, 

magazinimi i sigurt i materialeve dhe menaxhimi i mbeturinave, në mënyrë që ndikimet e 

kombinuara me aktivitetet përreth të mbeten brenda kufijve të pranueshëm. 

6.40. Të dhëna për shtrirjen e mundshme hapësinore të ndikimit negativ në 

mjedis 

Shtrirja hapësinore e ndikimeve negative nga projekti pritet të jetë kryesisht lokale dhe e 

kufizuar brenda parcelës së projektit dhe në afërsinë e drejtpërdrejtë të saj. Gjatë fazës së 

ndërtimit, ndikimet nga pluhuri, zhurma dhe lëvizja e makinerive mund të ndihen përkohësisht 

në zonën përreth, por këto ndikime nuk pritet të kenë shtrirje të gjerë. Gjatë fazës së operimit, 

ndikimet kryesore kufizohen në hapësirat e prodhimit, magazinimit, qarkullimit dhe 

manipulimit me lëndë të para. Për shkak se procesi zhvillohet brenda objektit dhe me sisteme 

të kontrolluara, ndikimi në mjedisin përreth pritet të jetë i ulët. Lumi Sitnica ndodhet në afërsi 

të lokacionit, prandaj shtrirja e mundshme e ndikimit në ujë duhet të parandalohet përmes 

menaxhimit të ujërave, trajtimit të ujërave të ndotura dhe kontrollit të derdhjeve aksidentale. 

6.41. Shkarkimi i ujërave të ndotura gjatë fazës së ndërtimit 

Gjatë fazës së ndërtimit nuk pritet gjenerim i ujërave të ndotura teknologjike, pasi në këtë fazë 

nuk zhvillohet proces prodhimi. 

6.42. Emetimet e rrezatimit elektromagnetik gjatë ndërtimit 

Gjatë fazës së ndërtimit nuk parashihen burime të rëndësishme të rrezatimit elektromagnetik. 

Pajisjet që mund të përdoren në kantier, si makineritë ndërtimore, pajisjet elektrike, mjetet e 

komunikimit dhe instalimet e përkohshme elektrike, nuk paraqesin burim të rrezatimit 

elektromagnetik me ndikim të rëndësishëm në mjedis apo në shëndetin e njeriut. 

Emetimet eventuale elektromagnetike do të jenë të nivelit të zakonshëm për pajisje ndërtimore 

dhe elektrike standarde, të kufizuara në kohë dhe hapësirë. Për këtë arsye, ndikimi nga rrezatimi 

elektromagnetik gjatë ndërtimit vlerësohet i papërfillshëm. 

6.43. Emetimet në ajër të gazrave serrë gjatë operimit 

Gjatë fazës së operimit, projekti nuk pritet të jetë burim i rëndësishëm i gazrave serrë, pasi 

procesi teknologjik i prodhimit të ngjyrave nuk përfshin djegie industriale apo procese me 

konsum të lartë të karburanteve fosile. Emetimet e mundshme të gazrave serrë lidhen kryesisht 

me konsumin e energjisë elektrike, qarkullimin e automjeteve për furnizim dhe shpërndarje, si 

dhe përdorimin eventual të pajisjeve ndihmëse. Përdorimi i teknologjisë me bazë uji ndikon në 

uljen e emetimeve krahasuar me procese më të rënda industriale. Për produktet solvente mund 



                                                                                                   

           

Raporti i Vlerësimit të Ndikimit në Mjedis 53 

 

të ketë emetime të kufizuara të komponimeve organike të paqëndrueshme, por këto duhet të 

kontrollohen përmes ventilimit, magazinimit të mbyllur dhe menaxhimit të sigurt të lëndëve të 

para. Në përgjithësi, emetimet e gazrave serrë gjatë operimit vlerësohen të ulëta dhe të 

menaxhueshme. 

6.44. Ndikimet në ndryshimet klimatike 

Ndikimi i projektit në ndryshimet klimatike pritet të jetë i ulët, pasi projekti nuk paraqet burim 

të madh të emetimeve të gazrave serrë dhe nuk përfshin procese industriale me djegie të 

vazhdueshme. Ndikimi kryesor lidhet me konsumin e energjisë elektrike, transportin e lëndëve 

të para dhe produkteve, si dhe funksionimin e pajisjeve teknologjike. Nga ana tjetër, projekti 

mund të jetë i ndjeshëm ndaj efekteve të ndryshimeve klimatike, sidomos ndaj reshjeve 

intensive, temperaturave të larta dhe periudhave të thata. Reshjet intensive mund të rrisin 

rrjedhjet sipërfaqësore dhe rrezikun e bartjes së ndotësve, ndërsa temperaturat e larta mund të 

ndikojnë në kushtet e magazinimit të produkteve solvente dhe lëndëve kimike. Për këtë arsye, 

projekti duhet të ketë sistem të mirë të drenazhimit, magazinim të sigurt të lëndëve të para, 

ventilim adekuat dhe mirëmbajtje të rregullt të infrastrukturës teknike. Me këto masa, ndikimi 

në klimë dhe ndjeshmëria ndaj ndryshimeve klimatike mbeten të kontrollueshme. 

7. PËRSHKRIMI I MASAVE PËR TË PARANDALUAR, REDUKTUAR OSE 

ELIMINUAR NDIKIMIN NË MJEDIS 

7.1. Masat e parashikuara me legjislacion 

Për realizimin dhe funksionimin e fabrikës për prodhimin e ngjyrave me bazë uji dhe produkte 

solvente, kompania Suphi Metëhiu B.I., NTP “Ecotech” Vushtrri do të zbatojë të gjitha 

masat e parashikuara me legjislacionin në fuqi për mbrojtjen e mjedisit, mbrojtjen e ajrit, 

ujërave, tokës, menaxhimin e mbeturinave, mbrojtjen nga zhurma dhe sigurinë në punë. 

Qëllimi i këtyre masave është që ndërtimi dhe operimi i fabrikës të zhvillohet në mënyrë të 

kontrolluar, të sigurt dhe në përputhje me kushtet mjedisore të përcaktuara nga institucionet 

kompetente. 

Disa nga ligjet dhe udhëzimet që do të zbatohen për projektin janë: 

Ligjet: 

• Ligji për Mbrojtjen e Mjedisit Nr. 03/L-025; 

• Ligji për Vlerësimin e Ndikimit në Mjedis Nr.08/L-181; 

• Ligji nr. 08/l-116 për ndryshimin dhe plotësimin e ligjit nr. 04/l-197 për kimikate 

• Ligji për Mbeturina Nr. 04/L-060; 

• Ligji nr. 08/l-071 për ndryshimin dhe plotësimin e ligjit nr.04/l-060 për mbeturina 

• Ligji për Planifikim Hapësinor Nr. 04/L-174; 

• Ligji për Tokën Bujqësore Nr. 02/L- 26; 

• Ligji për Mbrojtjen nga Zhurma Nr. 02/L-102; 

• Ligji për Ujërat e Kosovës Nr. 04/L-147; 

• Ligji për Mbrojtjen e Ajrit nga Ndotja Nr. 08/L-025; 

• Ligji për Mbrojtjen e Natyrës Nr.03/L-233; 

• Ligji për Mbrojtje nga Zjarri Nr. 08/L-261. 

• Ligji nr. 04/l – 110 për ndërtim 

Udhëzimet Administrative: 

➢ Udhëzim Administrativ Nr.13/2013 për Katalogun Shtetëror të Mbeturinave; 

➢ Udhëzimit Administrativ (QRK) Nr. 07/2021 për rregullat dhe normat e shkarkimeve 

në ajër nga burimet e palëvizshme të ndotjes; 

➢ Udhëzim Administrativ (mmphi) nr. 08/2022 për ndryshimin dhe plotësimin e 

udhëzimit administrativ (mmph) nr. 17/14 për klasifikim, etiketim dhe paketim të 

kimikateve të rrezikshme 

➢ Udhëzimi Administrativ (MMPHI) 04/2025 për përmbajtjen, metodologjinë dhe 

përputhshmërinë e raportit me kërkesat ligjore, praktikat e zbatueshme dhe aspektet e 

tjera teknike të raportit 

Masat ligjore dhe teknike do të zbatohen gjatë të gjitha fazave të projektit, duke përfshirë fazën 

e ndërtimit, operimit dhe eventualisht fazën e mbylljes apo largimit të pajisjeve. Investitori do 

të jetë përgjegjës për respektimin e kushteve të pëlqimit mjedisor, kushteve ujore, kërkesave 

për siguri nga zjarri, menaxhimin e mbeturinave dhe monitorimin e ndikimeve mjedisore. 

7.2. Masat që duhen marrë në rast aksidentesh dhe fatkeqësish të mëdha 

Në rast të aksidenteve, rrjedhjeve aksidentale, zjarrit, dëmtimit të pajisjeve teknologjike apo 

ndonjë ngjarjeje tjetër që mund të paraqesë rrezik për mjedisin dhe shëndetin e punëtorëve, 

kompania “Ecotech” do të zbatojë masa të menjëhershme për izolimin e rrezikut dhe 

zvogëlimin e ndikimeve të mundshme. Në rast të rrjedhjes së lëndëve të para, produkteve 

solvente, pigmenteve, aditivëve, vajrave apo substancave të tjera ndotëse, aktiviteti në zonën e 

prekur do të ndërpritet menjëherë dhe do të bëhet izolimi i hapësirës. Për pastrimin e derdhjeve 

do të përdoren materiale absorbuese, ndërsa materiali i kontaminuar do të grumbullohet në enë 

të posaçme dhe do të trajtohet sipas kërkesave ligjore për mbeturina të kontaminuara ose të 

rrezikshme. Në rast zjarri, posaçërisht në hapësirat ku ruhen produkte solvente apo materiale 

të ndezshme, do të aktivizohen menjëherë mjetet për shuarjen e zjarrit dhe do të njoftohen 

shërbimet emergjente. Punëtorët duhet të jenë të trajnuar për reagim në situata emergjente dhe 

për përdorimin e pajisjeve kundër zjarrit. Hapësirat e magazinimit të solventeve duhet të jenë 

të ajrosura mirë, të mbrojtura nga burimet e nxehtësisë dhe të pajisura me shenja 

paralajmëruese. Të gjitha aksidentet dhe incidentet mjedisore do të dokumentohen dhe 

raportohen te autoritetet kompetente, në përputhje me kërkesat ligjore. Pas çdo aksidenti do të 

bëhet vlerësimi i dëmit, pastrimi i zonës, menaxhimi i mbeturinave të krijuara dhe, nëse është 

e nevojshme, rehabilitimi i pjesës së ndikuar. Kompania duhet të mbajë plan emergjent të 

brendshëm dhe të organizojë trajnime periodike për punëtorët. 

7.3. Planet dhe zgjidhjet teknike për mbrojtjen e mjedisit 

Për mbrojtjen e mjedisit gjatë ndërtimit dhe operimit të fabrikës “Ecotech”, do të zbatohen 

zgjidhje teknike dhe organizative që kanë për qëllim kontrollin e ndikimeve në ajër, ujë, tokë, 

zhurmë, mbeturina dhe siguri në punë. Për mbrojtjen e ajrit, gjatë fazës së ndërtimit do të bëhet 

spërkatja e sipërfaqeve të ekspozuara, mbulimi i materialeve gjatë transportit dhe kufizimi i 

shpejtësisë së automjeteve në kantier. Gjatë operimit, ndikimet në ajër do të kontrollohen 

përmes përdorimit të teknologjisë me bazë uji, ventilimit të hapësirave prodhuese, mbylljes së 

enëve me produkte solvente dhe magazinimit të sigurt të lëndëve të para. Në pjesët ku mund të 

paraqiten avullime nga produktet solvente, duhet të sigurohet ajrosje e mjaftueshme dhe 

kontroll i rregullt i kushteve të punës. Për mbrojtjen e ujërave, uji i cili do përdoret per nevojat 

e kompanisë do te trajtohet ne impiant dhe pastaj do ripërdorët, duke zvogëluar konsumin e ujit 

dhe sasinë e ujërave të ndotura. Ujërat sanitare do të menaxhohen përmes sistemit përkatës të 

kanalizimit, ndërsa ujërat atmosferike duhet të largohen në mënyrë të kontrolluar, pa u përzier 

me ujëra teknologjike apo substanca ndotëse. Për mbrojtjen e tokës, zonat ku bëhet prodhimi, 

magazinimi i lëndëve të para, manipulimi me produkte solvente dhe vendosja e pajisjeve duhet 

të jenë me sipërfaqe të papërshkueshme, beton ose material tjetër i përshtatshëm. Kjo masë 

parandalon depërtimin e ndotësve në tokë dhe në ujërat nëntokësore në rast të derdhjeve 

aksidentale. Materialet kimike dhe solventet duhet të ruhen në hapësira të mbyllura, të 

ventiluara dhe të pajisura me mjete për mbledhjen e rrjedhjeve eventuale. Për menaxhimin e 

mbeturinave, do të bëhet ndarja e tyre sipas llojit, vendosja në kontejnerë të posaçëm dhe 

dorëzimi tek operatorët e licencuar. Mbeturinat komunale do të largohen përmes operatorit 

përgjegjës, ndërsa ambalazhet, filtrat, mbetjet e kontaminuara apo mbeturinat që lidhen me 

procesin teknologjik do të menaxhohen veçmas, në përputhje me kërkesat ligjore. Për 

zvogëlimin e zhurmës, pajisjet prodhuese do të vendosen brenda objektit dhe do të mirëmbahen 

rregullisht. Puna do të organizohet në mënyrë që të shmangen nivelet e panevojshme të 

zhurmës, ndërsa makineritë dhe pajisjet që prodhojnë zhurmë duhet të jenë teknikisht në 

gjendje të mirë. Në përgjithësi, këto zgjidhje teknike do të mundësojnë që ndikimet e fabrikës 

në mjedis të jenë të kufizuara, të kontrolluara dhe në përputhje me standardet mjedisore. 

7.4. Masat e tjera që mund të ndikojnë në parandalimin, zvogëlimin ose 

neutralizimin e efekteve të dëmshme në mjedis 

Përveç masave ligjore dhe teknike, gjatë ndërtimit dhe funksionimit të fabrikës “Ecotech” do 

të zbatohen edhe masa të tjera organizative dhe parandaluese, të cilat ndihmojnë në zvogëlimin 

e ndikimeve të mundshme negative në mjedis. Lëvizja e makinerive dhe automjeteve do të 

kufizohet vetëm në rrugët dhe hapësirat e përcaktuara brenda lokacionit, me qëllim që të 

shmanget dëmtimi i panevojshëm i tokës dhe ngritja e pluhurit. Hapësirat e punës do të mbahen 

të pastra dhe të organizuara, ndërsa materialet ndërtimore, lëndët e para dhe produktet e 

gatshme do të vendosen vetëm në zona të përcaktuara. Gjatë fazës së ndërtimit do të respektohet 

orari i punës, me qëllim zvogëlimin e shqetësimit nga zhurma për zonën përreth. Makineritë 

ndërtimore dhe pajisjet teknologjike do të kontrollohen dhe mirëmbahen rregullisht për të 

shmangur rrjedhjet e vajrave, karburanteve apo lëndëve të tjera ndotëse. Punëtorët do të pajisen 

me pajisje mbrojtëse personale, sidomos gjatë punës me lëndë kimike, produkte solvente, 

pigmente, aditivë dhe pajisje teknologjike. Në zonat e prodhimit dhe magazinimit do të 

vendosen shenja paralajmëruese dhe informuese për rreziqet, ndalimin e ndezjes së zjarrit, 

përdorimin e pajisjeve mbrojtëse dhe procedurat e emergjencës. Do të bëhet monitorimi 

periodik i ndikimeve kryesore mjedisore, përfshirë cilësinë e ajrit, ujërat, zhurmën, gjendjen e 

tokës dhe menaxhimin e mbeturinave. Nëse gjatë monitorimit vërehen devijime nga kushtet e 

lejuara, kompania duhet të ndërmarrë masa korrigjuese të menjëhershme. Po ashtu, do të 

sigurohet trajnim i rregullt i stafit për menaxhimin e mjedisit, përdorimin e sigurt të lëndëve 

kimike, reagimin në rast aksidenti, menaxhimin e mbeturinave dhe mbrojtjen nga zjarri. 

Zbatimi i këtyre masave do të sigurojë që ndikimet në ajër, ujë, tokë, zhurmë, peizazh dhe 

popullsi të mbeten të kufizuara dhe të menaxhueshme gjatë gjithë periudhës së funksionimit të 

projektit. 

8. PROGRAMI I MONITORIMIT TË NDIKIMIT NË MJEDIS  

8.1. Programi i monitorimit të ndikimit në mjedis 

Programi i monitorimit të ndikimit në mjedis për impiantin “Ecotech” NTP Vushtrri ka për 

qëllim të sigurojë kontroll të vazhdueshëm të ndikimeve mjedisore gjatë fazës së ndërtimit, 

operimit dhe demolimit, si dhe të verifikojë efektivitetin e masave mbrojtëse të zbatuara. Ky 

program është një element kyç për menaxhimin e qëndrueshëm mjedisor dhe për 

përputhshmërinë me legjislacionin në fuqi. 

Monitorimi i cilësisë së ajrit realizohet përmes matjes periodike të pluhurit dhe emetimeve të 

gazrave (si VOC, CO₂, NOx) në zonën e impiantit dhe përreth tij. Matjet bëhen në intervale të 

rregullta gjatë ndërtimit dhe operimit, me qëllim identifikimin e çdo tejkalimi të standardeve 

të lejuara dhe marrjen e masave korrigjuese në kohë. 

Monitorimi i ujërave përfshin kontrollin e cilësisë së ujërave të shkarkuara nga procesi 

teknologjik, si dhe ujërave sipërfaqësore dhe nëntokësore në afërsi të zonës së projektit. 

Parametrat kryesorë përfshijnë pH, COD, BOD dhe prani të substancave kimike. Me rëndësi 

të veçantë është verifikimi i funksionimit të impiantit për trajtimin e ujërave të ndotura dhe 

sistemit të riciklimit të ujit i cili do ripërdoret nga kompania. 

Monitorimi i tokës kryhet përmes kontrollit të mundshëm të ndotjes nga substancat kimike dhe 

industriale, veçanërisht në zonat e magazinimit dhe përdorimit të lëndëve të para. Ky 

monitorim siguron identifikimin e hershëm të çdo kontaminimi të mundshëm dhe ndërmarrjen 

e masave për rehabilitim. 

Monitorimi i zhurmës realizohet përmes matjeve periodike të niveleve të zhurmës në kufijtë e 

impiantit dhe në zonat e banuara përreth, duke siguruar që vlerat të mbeten brenda kufijve të 

lejuar. Ky monitorim është veçanërisht i rëndësishëm gjatë fazës së ndërtimit dhe operimit. 

Monitorimi i biodiversitetit përfshin vëzhgimin e gjendjes së florës dhe faunës në zonën përreth 

projektit, me qëllim identifikimin e çdo ndryshimi në habitatet lokale dhe vlerësimin e 

ndikimeve të mundshme ekologjike. 

Në përgjithësi, programi i monitorimit siguron kontroll efektiv të ndikimeve mjedisore dhe 

kontribuon në garantimin e një zhvillimi të qëndrueshëm të aktivitetit industrial të impiantit 

“Ecotech” NTP Vushtrri. 

8.2. .Prezantimin e gjendjes mjedisore përpara se projekti të vihet në punë ose 

fillimi i aktiviteteve në vendet ku ndikimi mjedisor pritet 

Gjendja mjedisore para fillimit të projektit karakterizohet nga përdorim kryesisht bujqësor i 

tokës, pa burime të ndjeshme mjedisore në afërsi të drejtpërdrejtë. Cilësia e ajrit, tokës dhe 

ujërave vlerësohet si e mirë dhe pa ndotje të konsiderueshme. Kjo gjendje shërben si bazë 

krahasuese për vlerësimin e ndryshimeve eventuale gjatë realizimit dhe funksionimit të 

projektit. 

8.3. Parametrat në bazë të cilave mund të përcaktohen efektet e dëmshme në 

mjedis  

Parametrat kryesorë që do të monitorohen përfshijnë: cilësinë e ajrit (pluhur, emisione nga 

mjetet ndërtimore), nivelin e zhurmës, cilësinë e tokës dhe menaxhimin e saj, menaxhimin e 

ujërave sipërfaqësore dhe nëntokësore,  menaxhimin e mbeturinave dhe sigurinë dhe 

stabilitetin e pajisjeve teknologjike.  

Monitorimi i këtyre parametrave mundëson vlerësimin e vazhdueshëm të ndikimeve mjedisore, 

identifikimin në kohë të çdo devijimi nga gjendja fillestare dhe ndërmarrjen e masave 

korrigjuese, me qëllim që ndikimet mjedisore të mbahen brenda niveleve të pranueshme dhe të 

kontrolluara gjatë gjithë ciklit jetësor të projektit. 

8.4. Vendet, mënyra dhe shpeshtësia e matjes së parametrave të përcaktuar  

Matjet do të kryhen në zonën e projektit dhe në pikat përreth tij, varësisht nga parametri që 

monitorohet. Gjatë ndërtimit, monitorimi do të jetë më i shpeshtë, ndërsa gjatë operimit do të 

kryhet në intervale periodike. Matjet do të realizohen përmes pajisjeve të certifikuara dhe, sipas 

nevojës, nga operatorë të autorizuar.  

8.5. Përmbajtja dhe dinamika e dorëzimit të raporteve për matjet e kryera  

Raportet e monitorimit do të përfshijnë rezultatet e matjeve, analizën e të dhënave, krahasimin 

me vlerat kufitare dhe rekomandimet për masa shtesë, nëse kërkohen. Raportimi do të bëhet në 

baza periodike, sipas kërkesave të legjislacionit në fuqi dhe kushteve të përcaktuara nga 

autoritetet kompetente.  

8.6. Detyrimin për infomuar publikun për rezultatet e matjeve të kryera  

Zbatuesi i projektit është i detyruar të sigurojë transparencë dhe të informojë publikun për 

rezultatet e monitorimit mjedisor, në përputhje me legjislacionin në fuqi. Informimi do të 

realizohet përmes raporteve zyrtare dhe, sipas nevojës, përmes njoftimeve publike. 

8.7. Programin ndërkufitar të monitorimit të ndikimit në mjedis  

Nuk kërkohet zbatimi i një programi ndërkufitar të monitorimit.  

9. PLANI I MENAXHIMIT MJEDISOR  

9.1.  Mbrojtja efektive mjedisore gjatë gjithë fazave të projektit 

Plani i Menaxhimit Mjedisor synon të sigurojë mbrojtje efektive të mjedisit gjatë fazës së 

ndërtimit, operimit dhe përfundimit të projektit. Gjatë ndërtimit do të zbatohen masa për 

minimizimin e pluhurit, zhurmës dhe ndikimeve në tokë dhe ujë, si dhe menaxhimi i rregullt i 

mbeturinave. Gjatë operimit, fokusi do të jetë në mirëmbajtjen e pajisjeve, kontrollin e 

ndikimeve të mundshme dhe funksionimin e sigurt të sistemit pa emisione ndotëse. Në 

përfundim të jetës operative, do të zbatohet rehabilitimi i lokacionit, në mënyrë që zona të 

rikthehet në gjendje sa më të afërt me atë fillestare. 

9.2. Pajtushmeria me pëlqim mjedisor 

Zbatimi i projektit do të bëhet në përputhje të plotë me kushtet dhe kërkesat e përcaktuara në 

pëlqimin mjedisor, si dhe me të gjitha aktet nënligjore dhe standardet përkatëse mjedisore. 

Kompania “Ecotech” NTP Vushtrri është përgjegjëse për respektimin e të gjitha obligimeve që 

rrjedhin nga pëlqimi mjedisor, duke përfshirë:  

• zbatimin e masave mbrojtëse;  

• monitorimin e ndikimeve mjedisore;  

• raportimin sipas kërkesave të institucioneve kompetente;  

• bashkëpunimin me autoritetet mbikëqyrëse.  

Çdo ndryshim eventual në aktivitet ose teknologji do të trajtohet në përputhje me procedurat 

ligjore përkatëse. 

9.3. Inkurajimi i zhvillimit të sistemit të menaxhimit mjedisor në përputhje me 

standardin ISO 14000 

Në kuadër të përmirësimit të vazhdueshëm të performancës mjedisore, kompania synon 

zhvillimin dhe forcimin e sistemit të menaxhimit mjedisor, në përputhje me parimet e standardit 

ISO 14000. Zbatimi i këtij sistemi do të kontribuojë në:  

• identifikimin dhe kontrollin sistematik të ndikimeve mjedisore;  

• përmirësimin e efikasitetit operativ;  

• rritjen e përgjegjësisë mjedisore të personelit;  

• përmbushjen më të lartë të kërkesave ligjore dhe institucionale.  

Zhvillimi i sistemit të menaxhimit mjedisor do të realizohet në mënyrë graduale, duke u 

përshtatur me natyrën dhe shkallën e aktivitetit të projektit. 

10. INFORMACIONE SHTESË DHE KARAKTERISTIKAT E PROJEKTIT  

10.1. Informacionet dhe karakteristikat shtesë të projektit për përcaktimin e 

qëllimit dhe përmbajtjes së raportit të VNM -së, 

Në kuadër të këtij projekti përveç informatave dhe karakteristikave të paraqitura në kapitujt paraprakë 

të raportit të VNM-së, nuk identifikohen informacione apo karakteristika shtesë specifike që do të 

kërkonin trajtim të veçantë për përcaktimin e qëllimit dhe përmbajtjes së raportit. Projekti i propozuar 

është në përputhje me llojin dhe shkallën e ndikimeve të parashikuara për këtë kategori aktiviteti, 

ndërsa përshkrimi i tij, masat mjedisore, programi i monitorimit dhe plani i menaxhimit mjedisor janë 

trajtuar në mënyrë të plotë dhe të mjaftueshme në këtë raport. Si rrjedhojë, nuk kërkohet përfshirja e 

elementeve shtesë apo analizave specifike jashtë përmbajtjes standarde të raportit të VNM-së për këtë 

lloj projekti. 

Përmbajtja e raportit të VNM-së përfshin: 

• Përshkrimi i projektit dhe aktiviteteve të planifikuara,  

• Identifikimi i ndikimeve mjedisore dhe masat për zvogëlimin e tyre,  

• Procedurat e monitorimit të ndikimeve gjatë fazës së ndërtimit dhe operimit,  

• Përputhshmëria me ligjin dhe rregulloret mjedisore në fuqi,  

• Vlerësimi i mundësive për zhvillimin e sistemit të menaxhimit mjedisor sipas 

standardeve ndërkombëtare (ISO 14000).  

Ky raport ka si qëllim të garantojë se të gjitha fazat e projektit, nga ndërtimi deri në operim, 

do të zhvillohen në mënyrë që të sigurohet mbrojtja e mjedisit dhe përputhshmëria me 

kërkesat ligjore dhe rregullatore për mbeturinat dhe menaxhimin e tyre. 

11.  BURIMET E TË DHËNAVE  

12.1. Lista e referimit të burimeve e të dhënave të përdorura për përshkrimet dhe vlerësimet e dhëna 

në raportin e VNM-së  

Lista e bibliografisë (referencave) së burimeve të përdorura për përshkrimet dhe vlerësimet e përfshira 

në raport.  

- Te dhënat nga Investitori,  

- Plani Zhvillimor Komunal i Vushtrrisë   

- Kosovo Geoportal - Vushtrri   

- UDHËZIM ADMINISTRATIV (MMPHI) NR.04/2025 PËR PËMBAJTJEN, METODOLOGJINË 

DHE PËRPUTHSHMËRINË E RAPORTIT ME KËRKESAT LIGJORE , PRAKTIKAT E 

ZBATUESHME DHE ASPEKTET E TJERA TEKNIKE TË RAPORTIT 

 

 

12. SHTOJCA 

1. Raporti i VNM-së i nënshkruar nga aplikuesi dhe personi fizik apo juridik i pajisur me 

licencë nga Ministria për hartimin e raporteve të VNM-së, me një (1) kopje në formë të 

shkruar dhe një (1) kopje në formë elektronike. 

2. Dëshmia e pagesës për aplikim për pëlqim mjedisor.  

3. Vlera investive e projektit në formë tabelare.  

4. Certifikata e regjistrimit të biznesit.  

5. Certifikata mbi të drejtat e pronës së paluajtshme.  

6. Kopja e planit me koordinata në sistemin Kosova Ref.  

7. Plani i rilevimit të terrenit nga gjeodeti i licencuar, si dhe kopja e licencës së gjeodetit.  

8. Pëlqimi i Komunës për ushtrimin e veprimtarisë ose njoftim/informimi sipas Planit 

Zhvillimor Komunal, Hartës Zonale dhe kushteve ndërtimore.  

9. Licenca valide e personit fizik ose juridik, e lëshuar nga Ministria. 

13. 13. PËRMBLEDHJA JO TEKNIKE E INFORMACIONIT 

13.1. Hyrje 

Ky Raport i Vlerësimit të Ndikimit në Mjedis është përgatitur për projektin e ndërtimit dhe 

funksionimit të fabrikës për prodhimin e ngjyrave me bazë uji dhe produkteve solvente, nga 

investitori Suphi Metëhiu B.I. NTP “Ecotech”, me lokacion në fshatin Gllavotin, Komuna e 

Vushtrrisë. Projekti është klasifikuar si projekt industrial dhe trajtohet në kuadër të kërkesave 

të Ligjit Nr. 08/L 181 për Vlerësimin e Ndikimit në Mjedis. 

Qëllimi i raportit është të paraqesë karakteristikat kryesore të projektit, gjendjen ekzistuese të 

lokacionit, ndikimet e mundshme në mjedis dhe masat që duhet të zbatohen për mbrojtjen e 

ajrit, ujërave, tokës, shëndetit të njeriut dhe mjedisit përreth. Projekti do të zhvillohet në 

parcelat kadastrale P 70202017 00107 0, P 70202017 00108 0, P 70202017 00109 0 dhe P 

70202017 00110 0, në Zonën Kadastrale Gllavotin, Komuna Vushtrri, përgjatë rrugës lokale 

Vushtrri Prilluzhë. 

13.2. Përshkrimi i projektit 

Projekti përfshin ndërtimin dhe funksionimin e fabrikës për prodhimin e ngjyrave me bazë uji 

dhe produkteve solvente. Sipërfaqja e përgjithshme e parcelës është 20,000 m², ndërsa 

sipërfaqja e ndërtuar është rreth 4,000 m². Në këtë sipërfaqe përfshihen administrata, 

showroom-i, depoja për deponimin e mallit, hapësira e prodhimit, hapësira e paketimit dhe 

depoja e lëndës së parë. 

Përveç sipërfaqes së ndërtuar, rreth 1,000 m² do të shfrytëzohen për infrastrukturë të 

brendshme, duke përfshirë qarkullimin e mjeteve, qasjen në objekt, manovrimin, ngarkim 

shkarkimin dhe lidhjen funksionale ndërmjet hapësirave të ndryshme të projektit. 

Procesi teknologjik përfshin pranimin dhe përgatitjen e lëndëve të para, dozimin, përzierjen, 

dispergimin, homogjenizimin, kontrollin laboratorik të cilësisë, paketimin, etiketimin dhe 

deponimin e produktit final. Lëndët kryesore që përdoren në prodhim janë uji, pigmentet, 

mbushësit mineralë, lidhësit polimerikë, solventët, rrëshirat dhe aditivët funksionalë. 

Prodhimi do të zhvillohet në dy drejtime kryesore: prodhimi i ngjyrave me bazë uji dhe 

prodhimi i ngjyrave me sistem solvent. Prodhimi me bazë uji paraqet proces më të favorshëm 

nga aspekti mjedisor, pasi ka emetime më të ulëta të komponimeve organike të paqëndrueshme. 

Produktet solvente kërkojnë menaxhim më të kujdesshëm për shkak të natyrës së solventëve, 

ventilimit të nevojshëm dhe masave të sigurisë nga zjarri. 

Kompania ka planifikuar edhe ndërtimin e impiantit për trajtimin e ujërave të ndotura, i cili do 

të shërbejë si masë sigurie para çdo shkarkimi eventual. Furnizimi me ujë do të bëhet nga rrjeti 

publik i ujësjellësit dhe nga pusi vetanak, ndërsa kompania ka planifikuar edhe dy rezervuarë 

për ruajtjen e ujit. 

Kapaciteti i projektuar është 25 tone për një ndërrim. 

13.3. Ndikimet kryesore mjedisore dhe masat mbrojtëse 

Gjatë fazës së ndërtimit, ndikimet kryesore mund të lidhen me pluhurin, zhurmën, lëvizjen e 

makinerive, transportin e materialeve ndërtimore dhe gjenerimin e mbeturinave ndërtimore. 

Këto ndikime do të jenë të përkohshme dhe të kufizuara në zonën e projektit. Për zvogëlimin e 

tyre duhet të bëhet organizimi i rregullt i kantierit, mirëmbajtja e makinerive, kufizimi i ngritjes 

së pluhurit dhe largimi i mbeturinave në mënyrë të kontrolluar. 

Gjatë operimit, ndikimet në ajër mund të paraqiten nga avullimet e mundshme të produkteve 

solvente, qarkullimi i automjeteve, ventilimi i hapësirave prodhuese dhe manipulimi me lëndë 

të para. Meqenëse një pjesë e prodhimit bazohet në teknologji me bazë uji, ndikimi në ajër 

pritet të jetë më i kufizuar. Për produktet solvente duhet të sigurohet ventilim adekuat, 

magazinim i mbyllur, mbyllje e enëve, kontroll i avullimeve dhe zbatim i masave të sigurisë 

nga zjarri. 

Në aspektin e ujërave, ndikimi kryesor lidhet me ujërat që krijohen nga pastrimi i pajisjeve dhe 

proceset teknologjike. Këto ujëra mund të përmbajnë mbetje pigmentesh, aditivë, lëndë 

organike dhe përbërës të tjerë nga procesi i prodhimit. Për këtë arsye, ato do të trajtohen në 

sistemin e paraparë dhe do të rikthehen në proces. Ujërat sanitare do të menaxhohen përmes 

sistemit përkatës të kanalizimit, ndërsa ujërat atmosferike do të grumbullohen dhe largohen në 

mënyrë të kontrolluar. 

Projekti nuk pritet të shkaktojë ndryshime hidromorfologjike në rrjedhat ujore, pasi nuk 

parashihet ndërhyrje në shtratin e lumit Sitnica, devijim i rrjedhës ujore apo ndërtim i kanaleve 

të reja në trup ujor. Lumi Sitnica ndodhet rreth 209.05 m nga kufiri i parcelës, prandaj ndikimi 

i drejtpërdrejtë në rrjedhën ujore nuk pritet të jetë i theksuar, me kusht që të zbatohen masat 

për mbrojtjen e ujërave. 

Ndikimet në tokë mund të paraqiten nga ndërtimi i objektit, betonimi i sipërfaqeve, manipulimi 

me lëndë të para dhe rreziku nga derdhjet aksidentale. Masat kryesore për mbrojtjen e tokës 

përfshijnë sipërfaqe të papërshkueshme në zonat e prodhimit dhe magazinimit, ruajtje të sigurt 

të lëndëve kimike, kontroll të rrjedhjeve dhe pastrim të menjëhershëm në rast aksidenti. 

Mbeturinat që mund të krijohen gjatë operimit lidhen kryesisht me ambalazhet, filtrat e 

përdorur, mbetje të vogla nga procesi i prodhimit, mbeturina komunale dhe mbetje eventuale 

nga sistemi i trajtimit të ujërave. Mbeturinat duhet të ndahen sipas llojit, të vendosen në 

kontejnerë të posaçëm dhe të dorëzohen te operatorët e licencuar. Kompania nuk do të kryejë 

trajtim, përpunim apo riciklim të mbeturinave brenda lokacionit. 

Ndikimet nga zhurma pritet të jenë të kufizuara, pasi pajisjet prodhuese do të vendosen brenda 

objektit. Ndikimi në popullatë pritet të jetë i ulët, duke marrë parasysh se objekti më i afërt i 

banimit ndodhet në distancë mbi 600 m nga lokacioni i projektit. Megjithatë, pajisjet duhet të 

mirëmbahen rregullisht dhe transporti duhet të organizohet në mënyrë që të mos krijohen 

shqetësime të panevojshme 

13.4. Përfitimet socio ekonomike  

Realizimi i projektit pritet të ketë përfitime socio ekonomike për Komunën e Vushtrrisë dhe 

më gjerë. Projekti kontribuon në zhvillimin e sektorit prodhues, rritjen e kapaciteteve vendore 

për prodhimin e ngjyrave dhe produkteve të ngjashme, si dhe në fuqizimin e prodhimit vendor. 

Gjatë fazës së ndërtimit mund të angazhohen punëtorë lokalë dhe kompani vendore për punime 

ndërtimore, transport, furnizim me materiale dhe shërbime mbështetëse. Gjatë operimit, 

projekti pritet të krijojë vende pune të qëndrueshme në prodhim, kontroll të cilësisë, 

magazinim, administratë, mirëmbajtje dhe logjistikë. Numri i të punësuarve gjatë funksionimit 

mund të jetë rreth 30 deri 50 punëtorë. 

Projekti do të ndikojë pozitivisht edhe në ekonominë lokale përmes bashkëpunimit me furnitorë 

të lëndëve të para, transportues, kompani të paketimit, operatorë të shërbimeve teknike dhe 

tregun e ndërtimit. Në nivel më të gjerë, prodhimi vendor i ngjyrave mund të zvogëlojë varësinë 

nga importi dhe të rrisë konkurrencën në tregun vendor. 

Përfitim tjetër është përdorimi më efikas i ujit, pasi uji i përdorur në proces do të trajtohet dhe 

do të rikthehet përsëri në përdorim. Kjo qasje ul konsumin e ujit të freskët dhe ndihmon në 

funksionim më të qëndrueshëm të projektit. 

 

13.5. Përfundim 

Në bazë të të dhënave të trajtuara në raport, projekti për ndërtimin dhe funksionimin e fabrikës 

për prodhimin e ngjyrave me bazë uji dhe produkteve solvente vlerësohet si projekt i 

realizueshëm dhe i pranueshëm nga aspekti mjedisor, me kusht që të zbatohen masat e parapara 

për mbrojtjen e mjedisit. 

Projekti do të zhvillohet në parcelat kadastrale P 70202017 00107 0, P 70202017 00108 0, P 

70202017 00109 0 dhe P 70202017 00110 0, në Zonën Kadastrale Gllavotin, Komuna Vushtrri. 

Lokacioni ka qasje të mirë përmes rrugës lokale Vushtrri Prilluzhë dhe ndodhet në distancë të 

mjaftueshme nga objektet e banimit. 

Ndikimet kryesore të mundshme lidhen me menaxhimin e ujërave, lëndëve të para, produkteve 

solvente, mbeturinave, zhurmës, ajrit dhe tokës. Këto ndikime vlerësohen si lokale dhe të 

menaxhueshme, nëse zbatohen masat për ventilim, magazinim të sigurt, trajtim dhe ripërdorim 

të ujit, menaxhim të mbeturinave, kontroll të derdhjeve aksidentale dhe monitorim të rregullt 

mjedisor. 

Në përgjithësi, projekti nuk pritet të shkaktojë ndikime të mëdha negative në mjedis apo në 

shëndetin e njeriut. Me zbatimin e kushteve ligjore, teknike dhe mjedisore, fabrika mund të 

funksionojë në mënyrë të kontrolluar dhe të qëndrueshme, duke kontribuar në zhvillimin 

ekonomik lokal dhe në forcimin e prodhimit vendor. 

 

 


